
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಮ್ಪಞ್ಚಮಕಾಣ್ಡೇ  ಸಪ್ತಮಃ  ಪ್ರಶ್ನಃ -
ಉಪಾನುವಾಕ್ಯಾವಶಿಷ್ಟಕರ್ಮನಿರೂಪಣಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ಯೋ  ವಾ  ಅಯ॑ಥಾದೇವತಮ॒ಗ್ನಿ -ಞ್ಚಿ॑ನು॒ತ  ಆ  ದೇ॒ವತಾ᳚ಭ್ಯೋ
ವೃಶ್ಚ್ಯತೇ॒  ಪಾಪೀ॑ಯಾ -ನ್ಭವತಿ॒  ಯೋ  ಯ॑ಥಾದೇವ॒ತ -ನ್ನ
ದೇ॒ವತಾ᳚ಭ್ಯ॒  ಆ  ವೃ॑ಶ್ಚ್ಯತೇ॒  ವಸೀ॑ಯಾ -
ನ್ಭವತ್ಯಾಗ್ನೇ॒ಯ್ಯಾ  ಗಾ॑ಯತ್ರಿ॒ಯಾ  ಪ್ರ॑ಥ॒ಮಾ -
ಞ್ಚಿತಿ॑ಮ॒ಭಿ  ಮೃ॑ಶೇ -ತ್ತ್ರಿ॒ಷ್ಟುಭಾ᳚  ದ್ವಿ॒ತೀಯಾ॒ -
ಞ್ಜಗ॑ತ್ಯಾ  ತೃ॒ತೀಯಾ॑ಮನು॒ಷ್ಟುಭಾ॑  ಚತು॒ರ್ಥೀ -
ಮ್ಪ॒ಙ್ಕ್ತ್ಯಾ  ಪ॑ಞ್ಚ॒ಮೀಂ -ಯಁ॑ಥಾದೇವ॒ತಮೇ॒ವಾಗ್ನಿ -
ಞ್ಚಿ॑ನುತೇ॒  ನ  ದೇ॒ವತಾ᳚ಭ್ಯ॒  ಆ  ವೃ॑ಶ್ಚ್ಯತೇ॒  ವಸೀ॑ಯಾ -
ನ್ಭವ॒ತೀಡಾ॑ಯೈ॒  ವಾ  ಏ॒ಷಾ  ವಿಭ॑ಕ್ತಿಃ  ಪ॒ಶವ॒  ಇಡಾ॑
ಪ॒ಶುಭಿ॑ರೇನ - [ಪ॒ಶುಭಿ॑ರೇನಮ್ , ಚಿ॒ನು॒ತೇ॒  ಯೋ  ವೈ ] 1

-ಞ್ಚಿನುತೇ॒  ಯೋ  ವೈ  ಪ್ರ॒ಜಾಪ॑ತಯೇ  ಪ್ರತಿ॒
ಪ್ರೋಚ್ಯಾ॒ಗ್ನಿ -ಞ್ಚಿ॒ನೋತಿ॒  ನಾ -ಽಽರ್ತಿ॒ಮಾರ್ಚ್ಛ॒ -
ತ್ಯಶ್ವಾ॑ವ॒ಭಿತ॑ಸ್ತಿಷ್ಠೇತಾ -ಙ್ಕೃ॒ಷ್ಣ  ಉ॑ತ್ತರ॒ತ -
ಶ್ಶ್ವೇ॒ತೋ  ದಖ್ಷಿ॑ಣ॒ಸ್ತಾವಾ॒ಲಭ್ಯೇಷ್ಟ॑ಕಾ॒  ಉಪ॑
ದದ್ಧ್ಯಾದೇ॒ತದ್ವೈ  ಪ್ರ॒ಜಾಪ॑ತೇ  ರೂ॒ಪ -
ಮ್ಪ್ರಾ॑ಜಾಪ॒ತ್ಯೋ -ಽಶ್ವ॑ -ಸ್ಸಾ॒ಖ್ಷಾದೇ॒ವ
ಪ್ರ॒ಜಾಪ॑ತಯೇ  ಪ್ರತಿ॒ಪ್ರೋಚ್ಯಾ॒ಗ್ನಿ -ಞ್ಚಿ॑ನೋತಿ॒
ನಾ -ಽಽರ್ತಿ॒ಮಾರ್ಚ್ಛ॑ತ್ಯೇ॒ತದ್ವಾ  ಅಹ್ನೋ॑  ರೂ॒ಪಂ -
ಯಁಚ್ಛ್ವೇ॒ತೋ -ಽಶ್ವೋ॒  ರಾತ್ರಿ॑ಯೈ  ಕೃ॒ಷ್ಣ  ಏ॒ತದಹ್ನೋ॑
[ಏ॒ತದಹ್ನಃ॑ , ರೂ॒ಪಂ -ಯಁದಿಷ್ಟ॑ಕಾ॒ ] 2

ರೂ॒ಪಂ -ಯಁದಿಷ್ಟ॑ಕಾ॒  ರಾತ್ರಿ॑ಯೈ॒  ಪುರೀ॑ಷ॒ಮಿಷ್ಟ॑ಕಾ
ಉಪಧಾ॒ಸ್ಯಞ್ಛ್ವೇ॒ತ -ಮಶ್ವ॑ಮ॒ಭಿ  ಮೃ॑ಶೇ॒ -
ತ್ಪುರೀ॑ಷಮುಪಧಾ॒ಸ್ಯನ್
ಕೃ॒ಷ್ಣಮ॑ಹೋರಾ॒ತ್ರಾಭ್ಯಾ॑ಮೇ॒ವೈನ॑ -ಞ್ಚಿನುತೇ
ಹಿರಣ್ಯ  ಪಾ॒ತ್ರ -ಮ್ಮಧೋಃ᳚  ಪೂ॒ರ್ಣ -ನ್ದ॑ದಾತಿ  ಮಧ॒ವ್ಯೋ॑



ಽಸಾ॒ನೀತಿ॑  ಸೌ॒ರ್ಯಾ  ಚಿ॒ತ್ರವ॒ತ್ಯಾ -ಽವೇ᳚ಖ್ಷತೇ
ಚಿ॒ತ್ರಮೇ॒ವ  ಭ॑ವತಿ  ಮ॒ದ್ಧ್ಯನ್ದಿ॒ನೇ -ಽಶ್ವ॒ಮವ॑
ಘ್ರಾಪಯತ್ಯ॒ಸೌ  ವಾ  ಆ॑ದಿ॒ತ್ಯ  ಇನ್ದ್ರ॑  ಏ॒ಷ
ಪ್ರ॒ಜಾಪ॑ತಿಃ  ಪ್ರಾಜಾಪ॒ತ್ಯೋ -ಽಶ್ವ॒ಸ್ತಮೇ॒ವ
ಸಾ॒ಖ್ಷಾದೃ॑ದ್ಧ್ನೋತಿ  ॥  3 ॥
(ಏ॒ನ॒  – ಮೇ॒ತದಹ್ನೋ॒  – ಽಷ್ಟಾಚ॑ತ್ವಾರಿಗ್ಂಶಚ್ಚ ) (ಅ .
1)

ತ್ವಾಮ॑ಗ್ನೇ  ವೃಷ॒ಭ -ಞ್ಚೇಕಿ॑ತಾನ॒ -ಮ್ಪುನ॒ರ್ಯುವಾ॑ನ -
ಞ್ಜ॒ನಯ॑ನ್ನು॒ಪಾಗಾ᳚ಮ್  ।  ಅ॒ಸ್ಥೂ॒ರಿ  ಣೋ॒  ಗಾರ್ 
ಹ॑ಪತ್ಯಾನಿ  ಸನ್ತು  ತಿ॒ಗ್ಮೇನ॑  ನೋ॒  ಬ್ರಹ್ಮ॑ಣಾ॒  ಸಗ್ಂ
ಶಿ॑ಶಾಧಿ  ॥  ಪ॒ಶವೋ॒  ವಾ  ಏ॒ತೇ  ಯದಿಷ್ಟ॑ಕಾ॒ಶ್ಚಿತ್ಯಾ᳚ -
ಞ್ಚಿತ್ಯಾಮೃಷ॒ಭಮುಪ॑  ದಧಾತಿ  ಮಿಥು॒ನಮೇ॒ವಾಸ್ಯ॒  ತ -
ದ್ಯ॒ಜ್ಞೇ  ಕ॑ರೋತಿ  ಪ್ರ॒ಜನ॑ನಾಯ॒  ತಸ್ಮಾ᳚ -
ದ್ಯೂ॒ಥೇಯೂ॑ಥ  ಋಷ॒ಭಃ  ॥  ಸಂ॒ ವಁ॒ಥ್ಸ॒ರಸ್ಯ॑  ಪ್ರತಿ॒ಮಾಂ -
ಯಾಁ -ನ್ತ್ವಾ॑  ರಾತ್ರ್ಯು॒ಪಾಸ॑ತೇ  ।  ಪ್ರ॒ಜಾಗ್ಂ
ಸು॒ವೀರಾ᳚ -ಙ್ಕೃ॒ತ್ವಾ  ವಿಶ್ವ॒ಮಾಯು॒ರ್ವ್ಯ॑ಶ್ಞವತ್  ॥
ಪ್ರಾ॒ಜಾ॒ಪ॒ತ್ಯಾ - [ಪ್ರಾ॒ಜಾ॒ಪ॒ತ್ಯಾಮ್ , ಏ॒ತಾಮುಪ॑ ] 4

-ಮೇ॒ತಾಮುಪ॑  ದಧಾತೀ॒ಯಂ -ವಾಁ  ವೈಷೈಕಾ᳚ಷ್ಟ॒ಕಾ
ಯದೇ॒ವೈಕಾ᳚ಷ್ಟ॒ಕಾಯಾ॒ಮನ್ನ॑ -ಙ್ಕ್ರಿ॒ಯತೇ॒
ತದೇ॒ವೈತಯಾವ॑  ರುನ್ಧ  ಏ॒ಷಾ  ವೈ  ಪ್ರ॒ಜಾಪ॑ತೇಃ
ಕಾಮ॒ದುಘಾ॒  ತಯೈ॒ವ  ಯಜ॑ಮಾನೋ॒ -ಽಮುಷ್ಮಿ॑ -ಲ್ಲೋಁ॒ಕೇ᳚ -
ಽಗ್ನಿ -ನ್ದು॑ಹೇ॒  ಯೇನ॑  ದೇ॒ವಾ  ಜ್ಯೋತಿ॑ಷೋ॒ರ್ಧ್ವಾ
ಉ॒ದಾಯ॒ನ್॒  ಯೇನಾ॑ -ಽಽದಿ॒ತ್ಯಾ  ವಸ॑ವೋ॒  ಯೇನ॑  ರು॒ದ್ರಾಃ
।  ಯೇನಾಙ್ಗಿ॑ರಸೋ  ಮಹಿ॒ಮಾನ॑ -ಮಾನ॒ಶುಸ್ತೇನೈ॑ತು॒
ಯಜ॑ಮಾನ -ಸ್ಸ್ವ॒ಸ್ತಿ  ॥  ಸು॒ವ॒ರ್ಗಾಯ॒  ವಾ  ಏ॒ಷ  ಲೋ॒ಕಾಯ॑  [
ಲೋ॒ಕಾಯ॑ , ಚೀ॒ಯ॒ತೇ॒  ಯದ॒ಗ್ನಿರ್ಯೇನ॑ ] 5

ಚೀಯತೇ॒  ಯದ॒ಗ್ನಿರ್ಯೇನ॑  ದೇ॒ವಾ  ಜ್ಯೋತಿ॑ಷೋ॒ರ್ಧ್ವಾ
ಉ॒ದಾಯ॒ನ್ನಿತ್ಯುಖ್ಯ॒ಗ್ಂ॒  ಸಮಿ॑ನ್ಧ॒  ಇಷ್ಟ॑ಕಾ
ಏ॒ವೈತಾ  ಉಪ॑  ಧತ್ತೇ  ವಾನಸ್ಪ॒ತ್ಯಾ -ಸ್ಸು॑ವ॒ರ್ಗಸ್ಯ॑
ಲೋ॒ಕಸ್ಯ॒  ಸಮ॑ಷ್ಟ್ಯೈ  ಶ॒ತಾಯು॑ಧಾಯ  ಶ॒ತವೀ᳚ರ್ಯಾಯ
ಶ॒ತೋತ॑ಯೇ  ಽಭಿಮಾತಿ॒ಷಾಹೇ᳚  ।  ಶ॒ತಂ -ಯೋಁ  ನ॑ -ಶ್ಶ॒ರದೋ॒
ಅಜೀ॑ತಾ॒ನಿನ್ದ್ರೋ॑  ನೇಷ॒ದತಿ॑  ದುರಿ॒ತಾನಿ॒  ವಿಶ್ವಾ᳚
॥  ಯೇ  ಚ॒ತ್ವಾರಃ॑  ಪ॒ಥಯೋ॑  ದೇವ॒ಯಾನಾ॑  ಅನ್ತ॒ರಾ
ದ್ಯಾವಾ॑ಪೃಥಿ॒ವೀ  ವಿ॒ಯನ್ತಿ॑  ।  ತೇಷಾಂ॒ -ಯೋಁ
ಅಜ್ಯಾ॑ನಿ॒ - ಮಜೀ॑ತಿ -ಮಾ॒ವಹಾ॒ -ತ್ತಸ್ಮೈ॑  ನೋ  ದೇವಾಃ॒  [ನೋ
ದೇವಾಃ , ಪರಿ॑  ದತ್ತೇ॒ಹ  ಸರ್ವೇ᳚  । ] 6



ಪರಿ॑  ದತ್ತೇ॒ಹ  ಸರ್ವೇ᳚  ॥  ಗ್ರೀ॒ಷ್ಮೋ  ಹೇ॑ಮ॒ನ್ತ  ಉ॒ತ
ನೋ॑  ವಸ॒ನ್ತ -ಶ್ಶ॒ರ -ದ್ವ॒ರ್॒ಷಾ -ಸ್ಸು॑ವಿ॒ತನ್ನೋ॑
ಅಸ್ತು  ।  ತೇಷಾ॑ಮೃತೂ॒ನಾಗ್ಂ  ಶ॒ತ  ಶಾ॑ರದಾನಾ -ನ್ನಿವಾ॒ತ
ಏ॑ಷಾ॒ಮಭ॑ಯೇ  ಸ್ಯಾಮ  ॥  ಇ॒ದು॒ವ॒ಥ್ಸ॒ರಾಯ॑
ಪರಿವಥ್ಸ॒ರಾಯ॑  ಸಂ ವಁಞ್ ಥ್ಸ॒ರಾಯ॑  ಕೃಣುತಾ
ಬೃ॒ಹನ್ನಮಃ॑  ।  ತೇಷಾಂ᳚ -ವಁ॒ಯಗ್ಂ  ಸು॑ಮ॒ತೌ
ಯ॒ಜ್ಞಿಯಾ॑ನಾ॒ -ಞ್ಜ್ಯೋಗಜೀ॑ತಾ॒  ಅಹ॑ತಾ -ಸ್ಸ್ಯಾಮ  ॥
ಭ॒ದ್ರಾನ್ನ॒ -ಶ್ಶ್ರೇಯ॒ -ಸ್ಸಮ॑ನೈಷ್ಟ  ದೇವಾ॒ಸ್ತ್ವಯಾ॑ -
ಽವ॒ಸೇನ॒  ಸಮ॑ಶೀಮಹಿ  ತ್ವಾ  ।  ಸ  ನೋ॑  ಮಯೋ॒  ಭೂಃ  ಪಿ॑ತೋ॒  [
ಮಯೋ॒  ಭೂಃ  ಪಿ॑ತೋ , ಆ  ವಿ॑ಶಸ್ವ॒ ] 7

ಆ  ವಿ॑ಶಸ್ವ॒  ಶ -ನ್ತೋ॒ಕಾಯ॑  ತ॒ನುವೇ᳚  ಸ್ಯೋ॒ನಃ  ॥
ಅಜ್ಯಾ॑ನೀರೇ॒ತಾ  ಉಪ॑  ದಧಾತ್ಯೇ॒ತಾ  ವೈ  ದೇ॒ವತಾ॒
ಅಪ॑ರಾಜಿತಾ॒ಸ್ತಾ  ಏ॒ವ  ಪ್ರ  ವಿ॑ಶತಿ॒  ನೈವ  ಜೀ॑ಯತೇ
ಬ್ರಹ್ಮವಾ॒ದಿನೋ॑  ವದನ್ತಿ॒  ಯದ॑ರ್ಧಮಾ॒ಸಾ  ಮಾಸಾ॑
ಋ॒ತವ॑ -ಸ್ಸಂ ವಁಥ್ಸ॒ರ  ಓಷ॑ಧೀಃ॒  ಪಚ॒ನ್ತ್ಯಥ॒
ಕಸ್ಮಾ॑ದ॒ನ್ಯಾಭ್ಯೋ॑  ದೇ॒ವತಾ᳚ಭ್ಯ  ಆಗ್ರಯ॒ಣ -
ನ್ನಿರು॑ಪ್ಯತ॒  ಇತ್ಯೇ॒ತಾ  ಹಿ  ತ -ದ್ದೇ॒ವತಾ॑
ಉ॒ದಜ॑ಯ॒ನ್॒  ಯದೃ॒ತುಭ್ಯೋ॑  ನಿ॒ರ್ವಪೇ᳚ -
ದ್ದೇ॒ವತಾ᳚ಭ್ಯ -ಸ್ಸ॒ಮದ॑ -ನ್ದದ್ಧ್ಯಾದಾಗ್ರಯ॒ಣ -
ನ್ನಿ॒ರುಪ್ಯೈ॒ತಾ  ಆಹು॑ತೀ  ರ್ಜುಹೋತ್ಯರ್ಧಮಾ॒ಸಾನೇ॒ವ
ಮಾಸಾ॑ನೃ॒ತೂನ್ -ಥ್ಸಂ॑ ವಁಥ್ಸ॒ರ -ಮ್ಪ್ರೀ॑ಣಾತಿ॒  ನ
ದೇ॒ವತಾ᳚ಭ್ಯ -ಸ್ಸ॒ಮದ॑ -ನ್ದಧಾತಿ  ಭ॒ದ್ರಾನ್ನ॒ -
ಶ್ಶ್ರೇಯ॒ -ಸ್ಸಮ॑ನೈಷ್ಟ  ದೇವಾ॒  ಇತ್ಯಾ॑ಹ
ಹು॒ತಾದ್ಯಾ॑ಯ॒  ಯಜ॑ಮಾನ॒ಸ್ಯಾ -ಽಪ॑ರಾಭಾವಾಯ  ॥  8 ॥
(ಪ್ರ॒ಜಾ॒ಪ॒ತ್ಯಾಂ  – ಲೋಁ॒ಕಾಯ॑  – ದೇವಾಃ  – ಪಿತೋ  –
ದಧ್ಯಾದಾಗ್ರಯ॒ಣಂ  – ಪಞ್ಚ॑ವಿಗ್ಂಶತಿಶ್ಚ ) (ಅ . 2)

ಇನ್ದ್ರ॑ಸ್ಯ॒  ವಜ್ರೋ॑ -ಽಸಿ॒  ವಾರ್ತ್ರ॑ಘ್ನಸ್ತನೂ॒ಪಾ
ನಃ॑  ಪ್ರತಿಸ್ಪ॒ಶಃ  ।  ಯೋ  ನಃ॑  ಪು॒ರಸ್ತಾ᳚ -ದ್ದಖ್ಷಿಣ॒ತಃ
ಪ॒ಶ್ಚಾ -ದು॑ತ್ತರ॒ತೋ॑ -ಽಘಾ॒ಯುರ॑ಭಿ॒ದಾಸ॑ತ್ಯೇ॒ತಗ್ಂ
ಸೋ -ಽಶ್ಮಾ॑ನಮೃಚ್ಛತು  ॥  ದೇ॒ವಾ॒ಸು॒ರಾ -ಸ್ಸಂ ಯಁ॑ತ್ತಾ
ಆಸ॒ -ನ್ತೇ -ಽಸು॑ರಾ  ದಿ॒ಗ್ಭ್ಯ  ಆ -ಽಬಾ॑ಧನ್ತ॒  ತಾ -ನ್ದೇ॒ವಾ
ಇಷ್ವಾ॑  ಚ॒  ವಜ್ರೇ॑ಣ॒  ಚಾಪಾ॑ನುದನ್ತ॒  ಯ -
ದ್ವ॒ಜ್ರಿಣೀ॑ರುಪ॒ದಧಾ॒ತೀಷ್ವಾ॑  ಚೈ॒ವ  ತ -ದ್ವಜ್ರೇ॑ಣ
ಚ॒  ಯಜ॑ಮಾನೋ॒  ಭ್ರಾತೃ॑ವ್ಯಾ॒ನಪ॑  ನುದತೇ  ದಿ॒ಖ್ಷೂಪ॑  [
ದಿ॒ಖ್ಷೂಪ॑ , ದ॒ಧಾ॒ತಿ॒  ದೇ॒ವ॒ಪು॒ರಾ ] 9

ದಧಾತಿ  ದೇವಪು॒ರಾ  ಏ॒ವೈತಾಸ್ತ॑ನೂ॒ಪಾನೀಃ॒
ಪರ್ಯೂ॑ಹ॒ತೇ  ಽಗ್ನಾ॑ವಿಷ್ಣೂ  ಸ॒ಜೋಷ॑ಸೇ॒ಮಾ
ವ॑ರ್ಧನ್ತು  ವಾ॒ಗಿಂರಃ॑  ।  ದ್ಯು॒ಮ್ನೈರ್ವಾಜೇ॑ಭಿ॒ರಾ



ಗ॑ತಮ್  ॥  ಬ್ರ॒ಹ್ಮ॒ವಾ॒ದಿನೋ॑  ವದನ್ತಿ॒  ಯನ್ನ
ದೇ॒ವತಾ॑ಯೈ॒  ಜುಹ್ವ॒ತ್ಯಥ॑  ಕಿ -ನ್ದೇವ॒ತ್ಯಾ॑
ವಸೋ॒ರ್ಧಾರೇತ್ಯ॒ಗ್ನಿ -ರ್ವಸು॒ಸ್ತಸ್ಯೈ॒ಷಾ  ಧಾರಾ॒
ವಿಷ್ಣು॒ -ರ್ವಸು॒ಸ್ತಸ್ಯೈ॒ಷಾ  ಧಾರಾ᳚
ಽಽಗ್ನಾವೈಷ್ಣ॒ವ್ಯರ್ಚಾ  ವಸೋ॒ರ್ಧಾರಾ᳚ -ಞ್ಜುಹೋತಿ
ಭಾಗ॒ಧೇಯೇ॑ನೈ॒ವೈನೌ॒  ಸಮ॑ರ್ಧಯ॒ತ್ಯಥೋ॑  ಏ॒ತಾ - [ಏ॒ತಾಮ್
, ಏ॒ವಾ -ಽಽಹು॑ತಿ -] 10

-ಮೇ॒ವಾ -ಽಽಹು॑ತಿ -ಮಾ॒ಯತ॑ನವತೀ -ಙ್ಕರೋತಿ॒  ಯತ್ಕಾ॑ಮ  ಏನಾ -
ಞ್ಜು॒ಹೋತಿ॒  ತದೇ॒ವಾವ॑  ರುನ್ಧೇ  ರು॒ದ್ರೋ  ವಾ  ಏ॒ಷ
ಯದ॒ಗ್ನಿಸ್ತಸ್ಯೈ॒ತೇ  ತ॒ನುವೌ॑  ಘೋ॒ರಾ -ಽನ್ಯಾ  ಶಿ॒ವಾ -
ಽನ್ಯಾ  ಯಚ್ಛ॑ತರು॒ದ್ರೀಯ॑ -ಞ್ಜು॒ಹೋತಿ॒  ಯೈವಾಸ್ಯ॑
ಘೋ॒ರಾ  ತ॒ನೂಸ್ತಾ -ನ್ತೇನ॑  ಶಮಯತಿ॒  ಯ -ದ್ವಸೋ॒ರ್ಧಾರಾ᳚ -
ಞ್ಜು॒ಹೋತಿ॒  ಯೈವಾಸ್ಯ॑  ಶಿ॒ವಾ  ತ॒ನೂಸ್ತಾ -ನ್ತೇನ॑
ಪ್ರೀಣಾತಿ॒  ಯೋ  ವೈ  ವಸೋ॒ರ್ಧಾರಾ॑ಯೈ  [ವಸೋ॒ರ್ಧಾರಾ॑ಯೈ ,
ಪ್ರ॒ತಿ॒ಷ್ಠಾಂ -ವೇಁದ॒ ] 11

ಪ್ರತಿ॒ಷ್ಠಾಂ -ವೇಁದ॒  ಪ್ರತ್ಯೇ॒ವ  ತಿ॑ಷ್ಠತಿ॒
ಯದಾಜ್ಯ॑ಮು॒ಚ್ಛಿಷ್ಯೇ॑ತ॒  ತಸ್ಮಿ॑ -ನ್ಬ್ರಹ್ಮೌದ॒ನ -
ಮ್ಪ॑ಚೇ॒ -ತ್ತ -ಮ್ಬ್ರಾ᳚ಹ್ಮ॒ಣಾಶ್ಚ॒ತ್ವಾರಃ॒  ಪ್ರಾ -
ಽಶ್ಞೀ॑ಯುರೇ॒ಷ  ವಾ  ಅ॒ಗ್ನಿರ್ವೈ᳚ಶ್ವಾನ॒ರೋ
ಯದ್ಬ್ರಾ᳚ಹ್ಮ॒ಣ  ಏ॒ಷಾ  ಖಲು॒  ವಾ  ಅ॒ಗ್ನೇಃ  ಪ್ರಿ॒ಯಾ
ತ॒ನೂರ್ಯ -ದ್ವೈ᳚ಶ್ವಾನ॒ರಃ  ಪ್ರಿ॒ಯಾಯಾ॑ಮೇ॒ವೈನಾ᳚ -
ನ್ತ॒ನುವಾ॒ -ಮ್ಪ್ರತಿ॑  ಷ್ಠಾಪಯತಿ॒  ಚತ॑ಸ್ರೋ
ಧೇ॒ನೂರ್ದ॑ದ್ಯಾ॒ -ತ್ತಾಭಿ॑ರೇ॒ವ  ಯಜ॑ಮಾನೋ॒ -ಽಮುಷ್ಮಿ॑ -
ಲ್ಲೋಁ॒ಕೇ᳚ -ಽಗ್ನಿ -ನ್ದು॑ಹೇ  ॥  12 ॥
(ಉಪೈ॒  – ತಾಂ  – ಧಾರಾ॑ಯೈ॒  – ಷಟ್ಚ॑ತ್ವಾರಿಗ್ಂಶಚ್ಚ ) (ಅ .
3)

ಚಿತ್ತಿ॑ -ಞ್ಜುಹೋಮಿ॒  ಮನ॑ಸಾ
ಘೃ॒ತೇನೇತ್ಯಾ॒ಹಾದಾ᳚ಭ್ಯಾ॒  ವೈ  ನಾಮೈ॒ಷಾ -
ಽಽಹು॑ತಿರ್ವೈಶ್ವಕರ್ಮ॒ಣೀ  ನೈನ॑ -ಞ್ಚಿಕ್ಯಾ॒ನ -
ಮ್ಭ್ರಾತೃ॑ವ್ಯೋ  ದಭ್ನೋ॒ತ್ಯಥೋ॑  ದೇ॒ವತಾ॑  ಏ॒ವಾವ॑
ರು॒ನ್ಧೇ  ಽಗ್ನೇ॒  ತಮ॒ದ್ಯೇತಿ॑  ಪ॒ಙ್ಕ್ತ್ಯಾ  ಜು॑ಹೋತಿ
ಪ॒ಙ್ಕ್ತ್ಯಾ -ಽಽಹು॑ತ್ಯಾ  ಯಜ್ಞಮು॒ಖಮಾ  ರ॑ಭತೇ  ಸ॒ಪ್ತ
ತೇ॑  ಅಗ್ನೇ  ಸ॒ಮಿಧ॑ -ಸ್ಸ॒ಪ್ತಜಿ॒ಹ್ವಾ  ಇತ್ಯಾ॑ಹ॒
ಹೋತ್ರಾ॑  ಏ॒ವಾವ॑  ರುನ್ಧೇ॒  ಽಗ್ನಿರ್ದೇ॒ವೇಭ್ಯೋ -
ಽಪಾ᳚ಕ್ರಾ -ಽಮ -ದ್ಭಾಗ॒ಧೇಯ॑ - [-ಽಪಾ᳚ಕ್ರಾ -ಽಮ -
ದ್ಭಾಗ॒ಧೇಯ᳚ಮ್ , ಇ॒ಚ್ಛಮಾ॑ನ॒ಸ್ತಸ್ಮಾ॑ ] 13



-ಮಿ॒ಚ್ಛಮಾ॑ನ॒ಸ್ತಸ್ಮಾ॑  ಏ॒ತ -ದ್ಭಾ॑ಗ॒ಧೇಯ॒ -
ಮ್ಪ್ರಾಯ॑ಚ್ಛನ್ನೇ॒ತದ್ವಾ
ಅ॒ಗ್ನೇರ॑ಗ್ನಿಹೋ॒ತ್ರಮೇ॒ತರ್ ಹಿ॒  ಖಲು॒  ವಾ  ಏ॒ಷ  ಜಾ॒ತೋ
ಯರ್ ಹಿ॒  ಸರ್ವ॑ಶ್ಚಿ॒ತೋ  ಜಾ॒ತಾಯೈ॒ವಾಸ್ಮಾ॒
ಅನ್ನ॒ಮಪಿ॑  ದಧಾತಿ॒  ಸ  ಏ॑ನ -ಮ್ಪ್ರೀ॒ತಃ  ಪ್ರೀ॑ಣಾತಿ॒
ವಸೀ॑ಯಾ -ನ್ಭವತಿ  ಬ್ರಹ್ಮವಾ॒ದಿನೋ॑  ವದನ್ತಿ॒  ಯದೇ॒ಷ
ಗಾರ್ ಹ॑ಪತ್ಯಶ್ಚೀ॒ಯತೇ -ಽಥ॒  ಕ್ವಾ᳚ಸ್ಯಾ -ಽಽಹವ॒ನೀಯ॒
ಇತ್ಯ॒ಸಾವಾ॑ದಿ॒ತ್ಯ  ಇತಿ॑  ಬ್ರೂಯಾದೇ॒ತಸ್ಮಿ॒ನ್॒ಃಇ
ಸರ್ವಾ᳚ಭ್ಯೋ  ದೇ॒ವತಾ᳚ಭ್ಯೋ॒  ಜುಹ್ವ॑ತಿ॒  [ಜುಹ್ವ॑ತಿ , ಯ
ಏ॒ವಂ -ವಿಁ॒ದ್ವಾನ॒ಗ್ನಿ -] 14

ಯ  ಏ॒ವಂ -ವಿಁ॒ದ್ವಾನ॒ಗ್ನಿ -ಞ್ಚಿ॑ನು॒ತೇ  ಸಾ॒ಖ್ಷಾದೇ॒ವ
ದೇ॒ವತಾ॑  ಋದ್ಧ್ನೋ॒ತ್ಯಗ್ನೇ॑  ಯಶಸ್ವಿ॒ನ್॒  ಯಶ॑ಸೇ॒
ಮಮ॑ರ್ಪ॒ಯೇನ್ದ್ರಾ॑ವತೀ॒  ಮಪ॑ಚಿತೀ  ಮಿ॒ಹಾ -ಽಽವ॑ಹ  ।  ಅ॒ಯ
-ಮ್ಮೂ॒ರ್ಧಾ  ಪ॑ರಮೇ॒ಷ್ಠೀ  ಸು॒ವರ್ಚಾ᳚ -
ಸ್ಸಮಾ॒ನಾನಾ॑ಮುತ್ತ॒ಮ  ಶ್ಲೋ॑ಕೋ  ಅಸ್ತು  ॥  ಭ॒ದ್ರ -
ಮ್ಪಶ್ಯ॑ನ್ತ॒  ಉಪ॑  ಸೇದು॒ರಗ್ರೇ॒  ತಪೋ॑  ದೀ॒ಖ್ಷಾಮೃಷ॑ಯ -
ಸ್ಸುವ॒ರ್ವಿದಃ॑  ।  ತತಃ॑ , ಖ್ಷ॒ತ್ರ -ಮ್ಬಲ॒ಮೋಜ॑ಶ್ಚ
ಜಾ॒ತ -ನ್ತದ॒ಸ್ಮೈ  ದೇ॒ವಾ  ಅ॒ಭಿ  ಸ -ನ್ನ॑ಮನ್ತು  ॥  ಧಾ॒ತಾ
ವಿ॑ಧಾ॒ತಾ  ಪ॑ರ॒ಮೋ - [ಪ॑ರ॒ಮಾ , ಉ॒ತ  ಸ॒ನ್ದೃ -
ಕ್ಪ್ರ॒ಜಾಪ॑ತಿಃ ] 15

-ತ  ಸ॒ನ್ದೃ -ಕ್ಪ್ರ॒ಜಾಪ॑ತಿಃ  ಪರಮೇ॒ಷ್ಠೀ  ವಿ॒ರಾಜಾ᳚  ।
ಸ್ತೋಮಾ॒ -ಶ್ಛನ್ದಾಗ್ಂ॑ಸಿ  ನಿ॒ವಿದೋ॑  ಮ  ಆಹುರೇ॒ತಸ್ಮೈ॑
ರಾ॒ಷ್ಟ್ರಮ॒ಭಿ  ಸ -ನ್ನ॑ಮಾಮ  ॥
ಅ॒ಭ್ಯಾವ॑ರ್ತದ್ಧ್ವ॒ಮುಪ॒  ಮೇತ॑  ಸಾ॒ಕಮ॒ಯಗ್ಂ
ಶಾ॒ಸ್ತಾ -ಽಧಿ॑ಪತಿರ್ವೋ  ಅಸ್ತು  ।  ಅ॒ಸ್ಯ
ವಿ॒ಜ್ಞಾನ॒ಮನು॒  ಸಗ್ಂ  ರ॑ಭದ್ಧ್ವಮಿ॒ಮ -ಮ್ಪ॒ಶ್ಚಾದನು॑
ಜೀವಾಥ॒  ಸರ್ವೇ᳚  ॥  ರಾ॒ಷ್ಟ್ರ॒ಭೃತ॑  ಏ॒ತಾ  ಉಪ॑
ದಧಾತ್ಯೇ॒ಷಾ  ವಾ  ಅ॒ಗ್ನೇಶ್ಚಿತೀ॑  ರಾಷ್ಟ್ರ॒ಭೃ -
ತ್ತಯೈ॒ವಾಸ್ಮಿ॑ -ನ್ರಾ॒ಷ್ಟ್ರ -ನ್ದ॑ಧಾತಿ
ರಾ॒ಷ್ಟ್ರಮೇ॒ವ  ಭ॑ವತಿ॒  ನಾಸ್ಮಾ᳚ -ದ್ರಾ॒ಷ್ಟ್ರ -
ಮ್ಭ್ರಗ್ಂ॑ಶತೇ  ॥  16 ॥
(ಭಾ॒ಗ॒ಧೇಯಂ॒  – ಜುಹ್ವ॑ತಿ  – ಪರ॒ಮಾ  – ರಾ॒ಷ್ಟ್ರ -
ನ್ದ॑ಧಾತಿ  – ಸ॒ಪ್ತ  ಚ॑ ) (ಅ . 4)

ಯಥಾ॒  ವೈ  ಪು॒ತ್ರೋ  ಜಾ॒ತೋ  ಮ್ರಿ॒ಯತ॑  ಏ॒ವಂ -ವಾಁ  ಏ॒ಷ
ಮ್ರಿ॑ಯತೇ॒  ಯಸ್ಯಾ॒ಗ್ನಿರುಖ್ಯ॑  ಉ॒ದ್ವಾಯ॑ತಿ॒
ಯನ್ನಿ॑ರ್ಮ॒ನ್ಥ್ಯ॑ -ಙ್ಕು॒ರ್ಯಾ -ದ್ವಿಚ್ಛಿ॑ನ್ದ್ಯಾ॒ -
ದ್ಭ್ರಾತೃ॑ವ್ಯಮಸ್ಮೈ  ಜನಯೇ॒ -ಥ್ಸ  ಏ॒ವ  ಪುನಃ॑
ಪ॒ರೀದ್ಧ್ಯ॒ -ಸ್ಸ್ವಾದೇ॒ವೈನಂ॒ -ಯೋಁನೇ᳚ರ್ಜನಯತಿ॒



ನಾಸ್ಮೈ॒  ಭ್ರಾತೃ॑ವ್ಯ -ಞ್ಜನಯತಿ॒  ತಮೋ॒  ವಾ  ಏ॒ತ -
ಙ್ಗೃ॑ಹ್ಣಾತಿ॒  ಯಸ್ಯಾ॒ಗ್ನಿರುಖ್ಯ॑  ಉ॒ದ್ವಾಯ॑ತಿ
ಮೃ॒ತ್ಯುಸ್ತಮಃ॑  ಕೃ॒ಷ್ಣಂ -ವಾಁಸಃ॑  ಕೃ॒ಷ್ಣಾ
ಧೇ॒ನುರ್ದಖ್ಷಿ॑ಣಾ॒  ತಮ॑ಸೈ॒ - [ತಮ॑ಸಾ , ಏ॒ವ  ತಮೋ॑ ] 17

-ವ  ತಮೋ॑  ಮೃ॒ತ್ಯುಮಪ॑  ಹತೇ॒  ಹಿರ॑ಣ್ಯ -ನ್ದದಾತಿ॒
ಜ್ಯೋತಿ॒ರ್ವೈ  ಹಿರ॑ಣ್ಯ॒ -ಞ್ಜ್ಯೋತಿ॑ಷೈ॒ವ  ತಮೋ -ಽಪ॑
ಹ॒ತೇ -ಽಥೋ॒  ತೇಜೋ॒  ವೈ  ಹಿರ॑ಣ್ಯ॒ -ನ್ತೇಜ॑  ಏ॒ವಾ -ಽಽತ್ಮ -
ನ್ಧ॑ತ್ತೇ॒  ಸುವ॒ರ್ನ  ಘ॒ರ್ಮ -ಸ್ಸ್ವಾಹಾ॒  ಸುವ॒ರ್ನಾ -
ಽರ್ಕ -ಸ್ಸ್ವಾಹಾ॒  ಸುವ॒ರ್ನ  ಶು॒ಕ್ರ -ಸ್ಸ್ವಾಹಾ॒
ಸುವ॒ರ್ನ  ಜ್ಯೋತಿ॒ -ಸ್ಸ್ವಾಹಾ॒  ಸುವ॒ರ್ನ  ಸೂರ್ಯ॒ -
ಸ್ಸ್ವಾಹಾ॒  ಽರ್ಕೋ  ವಾ  ಏ॒ಷ  ಯದ॒ಗ್ನಿ -ರ॒ಸಾ -
ವಾ॑ದಿ॒ತ್ಯೋ᳚ - [ಯದ॒ಗ್ನಿ -ರ॒ಸಾ -ವಾ॑ದಿ॒ತ್ಯಃ ,
ಆ॒ಶ್ವ॒ಮೇ॒ಧೋ  ಯದೇ॒ತಾ ] 18

-ಽಶ್ವಮೇ॒ಧೋ  ಯದೇ॒ತಾ  ಆಹು॑ತೀ  ರ್ಜು॒ಹೋತ್ಯ॑ರ್ಕಾ -
ಶ್ವಮೇ॒ಧಯೋ॑ರೇ॒ವ  ಜ್ಯೋತೀಗ್ಂ॑ಷಿ॒  ಸ -ನ್ದ॑ಧಾತ್ಯೇ॒ಷ
ಹ॒  ತ್ವಾ  ಅ॑ರ್ಕಾಶ್ವಮೇ॒ಧೀ  ಯಸ್ಯೈ॒ತದ॒ಗ್ನೌ  ಕ್ರಿ॒ಯತ॒
ಆಪೋ॒  ವಾ  ಇ॒ದಮಗ್ರೇ॑  ಸಲಿ॒ಲಮಾ॑ಸೀ॒ -ಥ್ಸ  ಏ॒ತಾ -
ಮ್ಪ್ರ॒ಜಾಪ॑ತಿಃ  ಪ್ರಥ॒ಮಾ -ಞ್ಚಿತಿ॑ಮಪಶ್ಯ॒ -
ತ್ತಾಮುಪಾ॑ಧತ್ತ॒  ತದಿ॒ಯಮ॑ಭವ॒ -ತ್ತಂ -ವಿಁ॒ಶ್ವಕ॑ರ್ಮಾ -
ಽಬ್ರವೀ॒ದುಪ॒  ತ್ವಾ -ಽಽಯಾ॒ನೀತಿ॒  ನೇಹ  ಲೋ॒ಕೋ᳚ -
ಽಸ್ತೀತ್ಯ॑ - [ಲೋ॒ಕೋ᳚ -ಽಸ್ತೀತಿ॑ , ಅ॒ಬ್ರ॒ವೀ॒ -ಥ್ಸ ] 19

-ತ್ಯಬ್ರವೀ॒ -ಥ್ಸ  ಏ॒ತಾ -ನ್ದ್ವಿ॒ತೀಯಾ॒ -ಞ್ಚಿತಿ॑ಮಪಶ್ಯ॒
-ತ್ತಾಮುಪಾ॑ಧತ್ತ॒  ತದ॒ನ್ತರಿ॑ಖ್ಷಮಭವ॒ -ಥ್ಸ  ಯ॒ಜ್ಞಃ
ಪ್ರ॒ಜಾಪ॑ತಿಮಬ್ರವೀ॒ದುಪ॒  ತ್ವಾ -ಽಽಯಾ॒ನೀತಿ॒  ನೇಹ
ಲೋ॒ಕೋ᳚ -ಽಸ್ತೀತ್ಯ॑ಬ್ರವೀ॒ -ಥ್ಸ  ವಿ॒ಶ್ವಕ॑ರ್ಮಾಣ -
ಮಬ್ರವೀ॒ದುಪ॒  ತ್ವಾ -ಽಽಯಾ॒ನೀತಿ॒  ಕೇನ॑
ಮೋ॒ಪೈಷ್ಯ॒ಸೀತಿ॒  ದಿಶ್ಯಾ॑ಭಿ॒ರಿತ್ಯ॑ಬ್ರವೀ॒ -ತ್ತ -
ನ್ದಿಶ್ಯಾ॑ಭಿರು॒ಪೈ -ತ್ತಾ  ಉಪಾ॑ಧತ್ತ॒  ತಾ  ದಿಶೋ॑ - [ತಾ
ದಿಶಃ॑ , ಅ॒ಭ॒ವ॒ನ್ -ಥ್ಸ ] 20

-ಽಭವ॒ನ್ -ಥ್ಸ  ಪ॑ರಮೇ॒ಷ್ಠೀ  ಪ್ರ॒ಜಾಪ॑ತಿಮಬ್ರವೀ॒ದುಪ॒
ತ್ವಾ -ಽಽಯಾ॒ನೀತಿ॒  ನೇಹ  ಲೋ॒ಕೋ᳚ -ಽಸ್ತೀತ್ಯ॑ಬ್ರವೀ॒ -ಥ್ಸ
ವಿ॒ಶ್ವಕ॑ರ್ಮಾಣ -ಞ್ಚ  ಯ॒ಜ್ಞ -ಞ್ಚಾ᳚ಬ್ರವೀ॒ದುಪ॑  ವಾ॒ಮಾ
ಽಯಾ॒ನೀತಿ॒  ನೇಹ  ಲೋ॒ಕೋ᳚ -ಽಸ್ತೀತ್ಯ॑ಬ್ರೂತಾ॒ಗ್ಂ॒  ಸ
ಏ॒ತಾ -ನ್ತೃ॒ತೀಯಾ॒ -ಞ್ಚಿತಿ॑ಮಪಶ್ಯ॒ -ತ್ತಾಮುಪಾ॑ಧತ್ತ॒
ತದ॒ಸಾವ॑ಭವ॒ -ಥ್ಸ  ಆ॑ದಿ॒ತ್ಯಃ  ಪ್ರ॒ಜಾಪ॑ತಿ -
ಮಬ್ರವೀ॒ದುಪ॒  ತ್ವಾ - [-ಮಬ್ರವೀ॒ದುಪ॒  ತ್ವಾ , ಆಯಾ॒ನೀತಿ॒ ]
21



-ಽಽಯಾ॒ನೀತಿ॒  ನೇಹ  ಲೋ॒ಕೋ᳚ -ಽಸ್ತೀತ್ಯ॑ಬ್ರವೀ॒ -ಥ್ಸ
ವಿ॒ಶ್ವಕ॑ರ್ಮಾಣ -ಞ್ಚ  ಯ॒ಜ್ಞ -ಞ್ಚಾ᳚ಬ್ರವೀ॒ದುಪ॑  ವಾ॒ಮಾ -
ಽಯಾ॒ನೀತಿ॒  ನೇಹ  ಲೋ॒ಕೋ᳚ -ಽಸ್ತೀತ್ಯ॑ಬ್ರೂತಾ॒ಗ್ಂ॒  ಸ
ಪ॑ರಮೇ॒ಷ್ಠಿನ॑ಮಬ್ರವೀ॒ದುಪ॒  ತ್ವಾ -ಽಽಯಾ॒ನೀತಿ॒  ಕೇನ॑
ಮೋ॒ಪೈಷ್ಯ॒ಸೀತಿ॑  ಲೋಕ -ಮ್ಪೃ॒ಣಯೇತ್ಯ॑ಬ್ರವೀ॒ -ತ್ತಂ -
ಲೋಁ॑ಕ -ಮ್ಪೃ॒ಣಯೋ॒ಪೈ -ತ್ತಸ್ಮಾ॒ದಯಾ॑ತಯಾಮ್ನೀ  ಲೋಕ -
ಮ್ಪೃ॒ಣಾ -ಽಯಾ॑ತಯಾಮಾ॒  ಹ್ಯ॑ಸಾ - [ಹ್ಯ॑ಸೌ ,
ಆ॒ದಿ॒ತ್ಯಸ್ತಾನೃಷ॑ಯೋ ] 22

-ವಾ॑ದಿ॒ತ್ಯಸ್ತಾನೃಷ॑ಯೋ  ಽಬ್ರುವ॒ನ್ನುಪ॑  ವ॒  ಆ -
ಽಯಾ॒ಮೇತಿ॒  ಕೇನ॑  ನ  ಉ॒ಪೈಷ್ಯ॒ಥೇತಿ॑
ಭೂ॒ಮ್ನೇತ್ಯ॑ಬ್ರುವ॒ -ನ್ತಾ -ನ್ದ್ವಾಭ್ಯಾ॒ -
ಞ್ಚಿತೀ᳚ಭ್ಯಾಮು॒ಪಾಯ॒ನ್ -ಥ್ಸ  ಪಞ್ಚ॑ಚಿತೀಕ॒ -
ಸ್ಸಮ॑ಪದ್ಯತ॒  ಯ  ಏ॒ವಂ -ವಿಁ॒ದ್ವಾನ॒ಗ್ನಿ -ಞ್ಚಿ॑ನು॒ತೇ
ಭೂಯಾ॑ನೇ॒ವ  ಭ॑ವತ್ಯ॒ಭೀಮಾ -ಲ್ಲೋಁ॒ಕಾಞ್ಜ॑ಯತಿ
ವಿ॒ದುರೇ॑ನ -ನ್ದೇ॒ವಾ  ಅಥೋ॑  ಏ॒ತಾಸಾ॑ಮೇ॒ವ
ದೇ॒ವತಾ॑ನಾ॒ಗ್ಂ॒  ಸಾಯು॑ಜ್ಯ -ಙ್ಗಚ್ಛತಿ  ॥  23 ॥
(ತಮ॑ಸಾ  – ಽಽದಿ॒ತ್ಯೋ᳚  – ಽಸ್ತೀತಿ॒  – ದಿಶ॑  –
ಆದಿ॒ತ್ಯಃ  ಪ್ರ॒ಜಾಪ॑ತಿಮಬ್ರವೀ॒ದುಪ॑  ತ್ವಾ॒  – ಽಸೌ  –
ಪಞ್ಚ॑ಚತ್ವಾರಿಗ್ಂಶಚ್ಚ ) (ಅ . 5)

ವಯೋ॒  ವಾ  ಅ॒ಗ್ನಿರ್ಯದ॑ಗ್ನಿ॒ಚಿ -ತ್ಪ॒ಖ್ಷಿಣೋ᳚ -
ಽಶ್ಞೀ॒ಯಾ -ತ್ತಮೇ॒ವಾಗ್ನಿಮ॑ದ್ಯಾ॒ದಾ -
ರ್ತಿ॒ಮಾರ್ಚ್ಛೇ᳚ -ಥ್ಸಂ ವಁಥ್ಸ॒ರಂ -ವ್ರಁ॒ತ -ಞ್ಚ॑ರೇ -
ಥ್ಸಂ ವಁಥ್ಸ॒ರಗ್ಂ  ಹಿ  ವ್ರ॒ತ -ನ್ನಾತಿ॑  ಪ॒ಶುರ್ವಾ  ಏ॒ಷ
ಯದ॒ಗ್ನಿರ್ ಹಿ॒ನಸ್ತಿ॒  ಖಲು॒  ವೈ  ತ -ಮ್ಪ॒ಶುರ್ಯ  ಏ॑ನ -
ಮ್ಪು॒ರಸ್ತಾ᳚ -ತ್ಪ್ರ॒ತ್ಯಞ್ಚ॑ಮುಪ॒ಚರ॑ತಿ॒  ತಸ್ಮಾ᳚ -
ತ್ಪ॒ಶ್ಚಾ -ತ್ಪ್ರಾಂಉ॑ಪ॒ಚರ್ಯ॑  ಆ॒ತ್ಮನೋ -
ಽಹಿಗ್ಂ॑ಸಾಯೈ॒  ತೇಜೋ॑ -ಽಸಿ॒  ತೇಜೋ॑  ಮೇ  ಯಚ್ಛ  ಪೃಥಿ॒ವೀಂ -
ಯಁ॑ಚ್ಛ  [ಪೃಥಿ॒ವೀಂ -ಯಁ॑ಚ್ಛ , ಪೃ॒ಥಿ॒ವ್ಯೈ  ಮಾ॑  ಪಾಹಿ॒ ] 24

ಪೃಥಿ॒ವ್ಯೈ  ಮಾ॑  ಪಾಹಿ॒  ಜ್ಯೋತಿ॑ರಸಿ॒  ಜ್ಯೋತಿ॑ರ್ಮೇ
ಯಚ್ಛಾ॒ನ್ತರಿ॑ಖ್ಷಂ -ಯಁಚ್ಛಾ॒ನ್ತರಿ॑ಖ್ಷಾನ್ಮಾ  ಪಾಹಿ॒
ಸುವ॑ರಸಿ॒  ಸುವ॑ರ್ಮೇ  ಯಚ್ಛ॒  ದಿವಂ॑ -ಯಁಚ್ಛ  ದಿ॒ವೋ  ಮಾ॑
ಪಾ॒ಹೀತ್ಯಾ॑ಹೈ॒ತಾಭಿ॒ರ್ವಾ  ಇ॒ಮೇ  ಲೋ॒ಕಾ  ವಿಧೃ॑ತಾ॒
ಯದೇ॒ತಾ  ಉ॑ಪ॒ದಧಾ᳚ತ್ಯೇ॒ಷಾಂ -ಲೋಁ॒ಕಾನಾಂ॒ -
ವಿಁಧೃ॑ತ್ಯೈ  ಸ್ವಯಮಾತೃ॒ಣ್ಣಾ  ಉ॑ಪ॒ಧಾಯ॑
ಹಿರಣ್ಯೇಷ್ಟ॒ಕಾ  ಉಪ॑ದಧಾತೀ॒ಮೇ  ವೈ  ಲೋ॒ಕಾ -
ಸ್ಸ್ವ॑ಯಮಾತೃ॒ಣ್ಣಾ  ಜ್ಯೋತಿ॒ರ್॒ಹಿರ॑ಣ್ಯಂ॒ -ಯಁ -
ಥ್ಸ್ವ॑ಯಮಾತೃ॒ಣ್ಣಾ  ಉ॑ಪ॒ಧಾಯ॑  [ಉ॑ಪ॒ಧಾಯ॑ ,
ಹಿ॒ರ॒ಣ್ಯೇ॒ಷ್ಟ॒ಕಾ  ಉ॑ಪ॒ದಧಾ॑ತೀ॒ -] 25



ಹಿರಣ್ಯೇಷ್ಟ॒ಕಾ  ಉ॑ಪ॒ದಧಾ॑ತೀ॒ಮಾ -ನೇ॒ವೈತಾಭಿ॑ -
ರ್ಲೋ॒ಕಾ -ಞ್ಜ್ಯೋತಿ॑ಷ್ಮತಃ  ಕುರು॒ತೇ -ಽಥೋ॑
ಏ॒ತಾಭಿ॑ರೇ॒ವಾಸ್ಮಾ॑  ಇ॒ಮೇ  ಲೋ॒ಕಾಃ  ಪ್ರ  ಭಾ᳚ನ್ತಿ॒
ಯಾಸ್ತೇ॑  ಅಗ್ನೇ॒  ಸೂರ್ಯೇ॒  ರುಚ॑  ಉದ್ಯ॒ತೋ
ದಿವ॑ಮಾತ॒ನ್ವನ್ತಿ॑  ರ॒ಶ್ಮಿಭಿಃ॑  ।  ತಾಭಿ॒ -
ಸ್ಸರ್ವಾ॑ಭೀ  ರು॒ಚೇ  ಜನಾ॑ಯ  ನಸ್ಕೃಧಿ  ॥  ಯಾ  ವೋ॑  ದೇವಾ॒ -
ಸ್ಸೂರ್ಯೇ॒  ರುಚೋ॒  ಗೋಷ್ವಶ್ವೇ॑ಷು॒  ಯಾ  ರುಚಃ॑  ।
ಇನ್ದ್ರಾ᳚ಗ್ನೀ॒  ತಾಭಿ॒ -ಸ್ಸರ್ವಾ॑ಭೀ॒  ರುಚ॑ -ನ್ನೋ  ಧತ್ತ
ಬೃಹಸ್ಪತೇ  ॥  ರುಚ॑ನ್ನೋ  ಧೇಹಿ  [ಧೇಹಿ , ಬ್ರಾ॒ಹ್ಮ॒ಣೇಷು॒
ರುಚ॒ಗ್ಂ॒ ] 26

ಬ್ರಾಹ್ಮ॒ಣೇಷು॒  ರುಚ॒ಗ್ಂ॒  ರಾಜ॑ಸು  ನಸ್ಕೃಧಿ  ।  ರುಚಂ॑ -
ವಿಁ॒ಶ್ಯೇ॑ಷು  ಶೂ॒ದ್ರೇಷು॒  ಮಯಿ॑  ಧೇಹಿ  ರು॒ಚಾ  ರುಚ᳚ಮ್  ॥
ದ್ವೇ॒ಧಾ  ವಾ  ಅ॒ಗ್ನಿ -ಞ್ಚಿ॑ಕ್ಯಾ॒ನಸ್ಯ॒  ಯಶ॑
ಇನ್ದ್ರಿ॒ಯ -ಙ್ಗ॑ಚ್ಛತ್ಯ॒ಗ್ನಿಂ -ವಾಁ॑  ಚಿ॒ತಮೀ॑ಜಾ॒ನಂ -
ವಾಁ॒  ಯದೇ॒ತಾ  ಆಹು॑ತೀರ್ಜು॒ಹೋತ್ಯಾ॒ತ್ಮನ್ನೇ॒ವ  ಯಶ॑
ಇನ್ದ್ರಿ॒ಯ -ನ್ಧ॑ತ್ತ  ಈಶ್ವ॒ರೋ  ವಾ  ಏ॒ಷ
ಆರ್ತಿ॒ಮಾರ್ತೋ॒ರ್ಯೋ᳚ -ಽಗ್ನಿ -ಞ್ಚಿ॒ನ್ವನ್ನ॑ಧಿ॒
ಕ್ರಾಮ॑ತಿ॒  ತತ್ತ್ವಾ॑  ಯಾಮಿ॒  ಬ್ರಹ್ಮ॑ಣಾ॒  ವನ್ದ॑ಮಾನ॒
ಇತಿ॑  ವಾರು॒ಣ್ಯರ್ಚಾ  [ಇತಿ॑  ವಾರು॒ಣ್ಯರ್ಚಾ ,
ಜು॒ಹು॒ಯಾ॒ಚ್ಛಾನ್ತಿ॑ -] 27

ಜು॑ಹುಯಾ॒ಚ್ಛಾನ್ತಿ॑ -ರೇ॒ವೈಷಾ
ಽಗ್ನೇರ್ಗುಪ್ತಿ॑ರಾ॒ತ್ಮನೋ॑  ಹ॒ವಿಷ್ಕೃ॑ತೋ॒  ವಾ  ಏ॒ಷ
ಯೋ᳚ -ಽಗ್ನಿ -ಞ್ಚಿ॑ನು॒ತೇ  ಯಥಾ॒  ವೈ  ಹ॒ವಿ -
ಸ್ಸ್ಕನ್ದ॑ತ್ಯೇ॒ವಂ -ವಾಁ  ಏ॒ಷ  ಸ್ಕ॑ನ್ದತಿ॒  ಯೋ᳚ -ಽಗ್ನಿ -
ಞ್ಚಿ॒ತ್ವಾ  ಸ್ತ್ರಿಯ॑ಮು॒ಪೈತಿ॑  ಮೈತ್ರಾವರು॒ಣ್ಯಾ -
ಽಽಮಿಖ್ಷ॑ಯಾ  ಯಜೇತ  ಮೈತ್ರಾವರು॒ಣತಾ॑ -
ಮೇ॒ವೋಪೈ᳚ತ್ಯಾ॒ತ್ಮನೋ  ಽಸ್ಕ॑ನ್ದಾಯ॒  ಯೋ  ವಾ
ಅ॒ಗ್ನಿಮೃ॑ತು॒ಸ್ಥಾಂ -ವೇಁದ॒ರ್ತುರ್ -ಋ॑ತುರಸ್ಮೈ॒
ಕಲ್ಪ॑ಮಾನ  ಏತಿ॒  ಪ್ರತ್ಯೇ॒ವ  ತಿ॑ಷ್ಠತಿ  ಸಂ ವಁಥ್ಸ॒ರೋ  ವಾ
ಅ॒ಗ್ನಿರ್ - [ವಾ  ಅ॒ಗ್ನಿಃ , ಋ॒ತು॒ಸ್ಥಾ -ಸ್ತಸ್ಯ॑ ] 28

-ಋ॑ತು॒ಸ್ಥಾ -ಸ್ತಸ್ಯ॑  ವಸ॒ನ್ತ -ಶ್ಶಿರೋ᳚  ಗ್ರೀ॒ಷ್ಮೋ
ದಖ್ಷಿ॑ಣಃ  ಪ॒ಖ್ಷೋ  ವ॒ರ್॒ಷಾಃ  ಪುಚ್ಛಗ್ಂ॑
ಶ॒ರದುತ್ತ॑ರಃ  ಪ॒ಖ್ಷೋ  ಹೇ॑ಮ॒ನ್ತೋ  ಮದ್ಧ್ಯ॑ -
ಮ್ಪೂರ್ವಪ॒ಖ್ಷಾ -ಶ್ಚಿತ॑ಯೋ -ಽಪರಪ॒ಖ್ಷಾಃ  ಪುರೀ॑ಷ -
ಮಹೋರಾ॒ತ್ರಾಣೀಷ್ಟ॑ಕಾ  ಏ॒ಷ  ವಾ  ಅ॒ಗ್ನಿರ್ -ಋ॑ತು॒ಸ್ಥಾ  ಯ
ಏ॒ವಂ -ವೇಁದ॒ರ್ತುರ್ -ಋ॑ತುರಸ್ಮೈ॒  ಕಲ್ಪ॑ಮಾನ  ಏತಿ॒
ಪ್ರತ್ಯೇ॒ವ  ತಿ॑ಷ್ಠತಿ  ಪ್ರ॒ಜಾಪ॑ತಿ॒ರ್ವಾ  ಏ॒ತ -
ಞ್ಜ್ಯೈಷ್ಠ್ಯ॑ಕಾಮೋ॒  ನ್ಯ॑ಧತ್ತ॒  ತತೋ॒  ವೈ  ಸ



ಜ್ಯೈಷ್ಠ್ಯ॑ಮಗಚ್ಛ॒ದ್ಯ  ಏ॒ವಂ -ವಿಁ॒ದ್ವಾನ॒ಗ್ನಿ -
ಞ್ಚಿ॑ನು॒ತೇ  ಜ್ಯೈಷ್ಠ್ಯ॑ಮೇ॒ವ  ಗ॑ಚ್ಛತಿ  ॥  29 ॥
(ಪೃ॒ಥಿ॒ವೀಂ -ಯಁ॑ಚ್ಛ॒  – ಯ -ಥ್ಸ್ವ॑ಯಮಾತೃ॒ಣ್ಣಾ
ಉ॑ಪ॒ಧಾಯ॑  – ಧೇಹ್ಯೃ॒  – ಚಾ  – ಗ್ನಿ  – ಶ್ಚಿ॑ನು॒ತೇ  –
ತ್ರೀಣಿ॑  ಚ ) (ಅ . 6)

ಯದಾಕೂ॑ತಾ -ಥ್ಸ॒ಮಸು॑ಸ್ರೋದ್ಧೃ॒ದೋ  ವಾ॒  ಮನ॑ಸೋ  ವಾ॒
ಸಮ್ಭೃ॑ತ॒ -ಞ್ಚಖ್ಷು॑ಷೋ  ವಾ  ।  ತಮನು॒  ಪ್ರೇಹಿ॑
ಸುಕೃ॒ತಸ್ಯ॑  ಲೋ॒ಕಂ -ಯಁತ್ರರ್ ಷ॑ಯಃ  ಪ್ರಥಮ॒ಜಾ  ಯೇ
ಪು॑ರಾ॒ಣಾಃ  ॥  ಏ॒ತಗ್ಂ  ಸ॑ಧಸ್ಥ॒  ಪರಿ॑  ತೇ  ದದಾಮಿ॒
ಯಮಾ॒ವಹಾ᳚ಚ್ಛೇವ॒ಧಿ -ಞ್ಜಾ॒ತವೇ॑ದಾಃ  ।
ಅ॒ನ್ವಾ॒ಗ॒ನ್ತಾ  ಯ॒ಜ್ಞಪ॑ತಿರ್ವೋ॒  ಅತ್ರ॒  ತಗ್ಗ್  ಸ್ಮ॑
ಜಾನೀತ  ಪರ॒ಮೇ  ವ್ಯೋ॑ಮನ್ನ್  ॥  ಜಾ॒ನೀ॒ತಾದೇ॑ನ -ಮ್ಪರ॒ಮೇ
ವ್ಯೋ॑ಮ॒ -ನ್ದೇವಾ᳚ -ಸ್ಸಧಸ್ಥಾ  ವಿ॒ದ  ರೂ॒ಪಮ॑ಸ್ಯ  ।
ಯದಾ॒ಗಚ್ಛಾ᳚ - [ಯದಾ॒ಗಚ್ಛಾ᳚ತ್ , ಪ॒ಥಿಭಿ॑ -ರ್ದೇವ॒ಯಾನೈ॑ ]
30

-ತ್ಪ॒ಥಿಭಿ॑ -ರ್ದೇವ॒ಯಾನೈ॑ -ರಿಷ್ಟಾಪೂ॒ರ್ತೇ  ಕೃ॑ಣುತಾ -
ದಾ॒ವಿ -ರ॑ಸ್ಮೈ  ॥  ಸ -ಮ್ಪ್ರ  ಚ್ಯ॑ವದ್ಧ್ವ॒ -ಮನು॒  ಸ -ಮ್ಪ್ರ
ಯಾ॒ತಾಗ್ನೇ॑  ಪ॒ಥೋ  ದೇ॑ವ॒ಯಾನಾ᳚ನ್  ಕೃಣುದ್ಧ್ವಮ್  ।
ಅ॒ಸ್ಮಿನ್ -ಥ್ಸ॒ಧಸ್ಥೇ॒  ಅದ್ಧ್ಯುತ್ತ॑ರಸ್ಮಿ॒ನ್
ವಿಶ್ವೇ॑  ದೇವಾ॒  ಯಜ॑ಮಾನಶ್ಚ  ಸೀದತ  ॥  ಪ್ರ॒ಸ್ತ॒ರೇಣ॑
ಪರಿ॒ಧಿನಾ᳚  ಸ್ರು॒ಚಾ  ವೇದ್ಯಾ॑  ಚ  ಬ॒ರ್॒ಹಿಷಾ᳚  ।  ಋ॒ಚೇಮಂ
-ಯಁ॒ಜ್ಞ -ನ್ನೋ॑  ವಹ॒  ಸುವ॑ರ್ದೇ॒ವೇಷು॒  ಗನ್ತ॑ವೇ  ॥
ಯದಿ॒ಷ್ಟಂ -ಯಁ -ತ್ಪ॑ರಾ॒ದಾನಂ॒ -ಯಁದ್ದ॒ತ್ತಂ -ಯಾಁ  ಚ॒
ದಖ್ಷಿ॑ಣಾ  ।  ತ - [ತತ್ , ಅ॒ಗ್ನಿ -] 31

-ದ॒ಗ್ನಿ -ರ್ವೈ᳚ಶ್ವಕರ್ಮ॒ಣ -ಸ್ಸುವ॑ರ್ದೇ॒ವೇಷು॑  ನೋ
ದಧತ್  ॥  ಯೇನಾ॑  ಸ॒ಹಸ್ರಂ॒ -ವಁಹ॑ಸಿ॒  ಯೇನಾ᳚ಗ್ನೇ
ಸರ್ವವೇದ॒ಸಮ್  ।  ತೇನೇ॒ಮಂ -ಯಁ॒ಜ್ಞ -ನ್ನೋ॑  ವಹ॒
ಸುವ॑ರ್ದೇ॒ವೇಷು॒  ಗನ್ತ॑ವೇ  ॥  ಯೇನಾ᳚ಗ್ನೇ॒  ದಖ್ಷಿ॑ಣಾ
ಯು॒ಕ್ತಾ  ಯ॒ಜ್ಞಂ -ವಁಹ॑ನ್ತ್ಯೃ॒ತ್ವಿಜಃ॑  ।  ತೇನೇ॒ಮಂ -
ಯಁ॒ಜ್ಞ -ನ್ನೋ॑  ವಹ॒  ಸುವ॑ರ್ದೇ॒ವೇಷು॒  ಗನ್ತ॑ವೇ  ॥
ಯೇನಾ᳚ -ಽಗ್ನೇ  ಸು॒ಕೃತಃ॑  ಪ॒ಥಾ  ಮಧೋ॒ರ್ಧಾರಾ᳚
ವ್ಯಾನ॒ಶುಃ  ।  ತೇನೇ॒ಮಂ -ಯಁ॒ಜ್ಞ -ನ್ನೋ॑  ವಹ॒
ಸುವ॑ರ್ದೇ॒ವೇಷು॒  ಗನ್ತ॑ವೇ  ॥  ಯತ್ರ॒  ಧಾರಾ॒  ಅನ॑ಪೇತಾ॒
ಮಧೋ᳚ರ್ಘೃ॒ತಸ್ಯ॑  ಚ॒  ಯಾಃ  ।  ತದ॒ಗ್ನಿರ್ವೈ᳚ಶ್ವಕರ್ಮ॒ಣ -
ಸ್ಸುವ॑ರ್ದೇ॒ವೇಷು॑  ನೋ  ದಧತ್  ॥  32 ॥
(ಆ॒ಗಚ್ಛಾ॒ತ್  – ತ  – ದ್ವಯಾ॑ನ॒ಶು  ಸ್ತೇನೇ॒ಮಂ -ಯಁ॒ಜ್ಞ
-ನ್ನೋ॑  ವಹ॒  ಸುವ॑ರ್ದೇ॒ವೇಷು॒  ಗನ್ತ॑ವೇ॒  –
ಚತು॑ರ್ದಶ  ಚ ) (ಅ . 7)



ಯಾಸ್ತೇ॑  ಅಗ್ನೇ  ಸ॒ಮಿಧೋ॒  ಯಾನಿ॒  ಧಾಮ॒  ಯಾ  ಜಿ॒ಹ್ವಾ
ಜಾ॑ತವೇದೋ॒  ಯೋ  ಅ॒ರ್ಚಿಃ  ।  ಯೇ  ತೇ॑  ಅಗ್ನೇ  ಮೇ॒ಡಯೋ॒  ಯ
ಇನ್ದ॑ವ॒ಸ್ತೇಭಿ॑ರಾ॒ತ್ಮಾನ॑ -ಞ್ಚಿನುಹಿ  ಪ್ರಜಾ॒ನನ್ನ್
॥  ಉ॒ಥ್ಸ॒ನ್ನ॒ಯ॒ಜ್ಞೋ  ವಾ  ಏ॒ಷ  ಯದ॒ಗ್ನಿಃ  ಕಿಂ -ವಾಁ -
ಽಹೈ॒ತಸ್ಯ॑  ಕ್ರಿ॒ಯತೇ॒  ಕಿಂ -ವಾಁ॒  ನ  ಯದ್ವಾ
ಅ॑ದ್ಧ್ವ॒ರ್ಯು -ರ॒ಗ್ನೇಶ್ಚಿ॒ನ್ವನ್ನ॑ -
ನ್ತ॒ರೇತ್ಯಾ॒ತ್ಮನೋ॒  ವೈ  ತದ॒ನ್ತರೇ॑ತಿ॒  ಯಾಸ್ತೇ॑
ಅಗ್ನೇ  ಸ॒ಮಿಧೋ॒  ಯಾನಿ॒  [ಸ॒ಮಿಧೋ॒  ಯಾನಿ॑ ,
ಧಾಮೇತ್ಯಾ॑ಹೈ॒ಷಾ ] 33

ಧಾಮೇತ್ಯಾ॑ಹೈ॒ಷಾ  ವಾ  ಅ॒ಗ್ನೇ -ಸ್ಸ್ವ॑ಯ -
ಞ್ಚಿ॒ತಿರ॒ಗ್ನಿರೇ॒ವ  ತದ॒ಗ್ನಿ -ಞ್ಚಿ॑ನೋತಿ॒
ನಾದ್ಧ್ವ॒ರ್ಯುರಾ॒ತ್ಮನೋ॒ -ಽನ್ತರೇ॑ತಿ॒  ಚತ॑ಸ್ರ॒
ಆಶಾಃ॒  ಪ್ರಚ॑ರನ್ತ್ವ॒ಗ್ನಯ॑  ಇ॒ಮ -ನ್ನೋ॑  ಯ॒ಜ್ಞ -
ನ್ನ॑ಯತು  ಪ್ರಜಾ॒ನನ್ನ್  ।  ಘೃ॒ತ -ಮ್ಪಿನ್ವ॑ನ್ನ॒ಜರಗ್ಂ॑
ಸು॒ವೀರ॒ -ಮ್ಬ್ರಹ್ಮ॑  ಸ॒ಮಿ -ದ್ಭ॑ವ॒ತ್ಯಾಹು॑ತೀನಾಮ್  ॥
ಸು॒ವ॒ರ್ಗಾಯ॒  ವಾ  ಏ॒ಷ  ಲೋ॒ಕಾಯೋಪ॑  ಧೀಯತೇ॒  ಯ -
ತ್ಕೂ॒ರ್ಮಶ್ಚತ॑ಸ್ರ॒  ಆಶಾಃ॒  ಪ್ರ  ಚ॑ರನ್ತ್ವ॒ಗ್ನಯ॒
ಇತ್ಯಾ॑ಹ॒  [ಇತ್ಯಾ॑ಹ , ದಿಶ॑  ಏ॒ವೈತೇನ॒ ] 34

ದಿಶ॑  ಏ॒ವೈತೇನ॒  ಪ್ರ  ಜಾ॑ನಾತೀ॒ಮ -ನ್ನೋ॑  ಯ॒ಜ್ಞ -
ನ್ನ॑ಯತು  ಪ್ರಜಾ॒ನನ್ನಿತ್ಯಾ॑ಹ  ಸುವ॒ರ್ಗಸ್ಯ॑
ಲೋ॒ಕಸ್ಯಾ॒ಭಿನೀ᳚ತ್ಯೈ॒  ಬ್ರಹ್ಮ॑  ಸ॒ಮಿ -
ದ್ಭ॑ವ॒ತ್ಯಾಹು॑ತೀನಾ॒ -ಮಿತ್ಯಾ॑ಹ॒  ಬ್ರಹ್ಮ॑ಣಾ॒  ವೈ
ದೇ॒ವಾ -ಸ್ಸು॑ವ॒ರ್ಗಂ -ಲೋಁ॒ಕಮಾ॑ಯ॒ನ್॒  ಯ -
ದ್ಬ್ರಹ್ಮ॑ಣ್ವತ್ಯೋಪ॒ದಧಾ॑ತಿ॒  ಬ್ರಹ್ಮ॑ಣೈ॒ವ  ತ -
ದ್ಯಜ॑ಮಾನ -ಸ್ಸುವ॒ರ್ಗಂ -ಲೋಁ॒ಕಮೇ॑ತಿ
ಪ್ರ॒ಜಾಪ॑ತಿ॒ರ್ವಾ  ಏ॒ಷ  ಯದ॒ಗ್ನಿಸ್ತಸ್ಯ॑  ಪ್ರ॒ಜಾಃ
ಪ॒ಶವ॒ -ಶ್ಛನ್ದಾಗ್ಂ॑ಸಿ  ರೂ॒ಪಗ್ಂ  ಸರ್ವಾ॒ನ್॒
ವರ್ಣಾ॒ನಿಷ್ಟ॑ಕಾನಾ -ಙ್ಕುರ್ಯಾ -ದ್ರೂ॒ಪೇಣೈ॒ವ  ಪ್ರ॒ಜಾ -
ಮ್ಪ॒ಶೂನ್  ಛನ್ದಾ॒ಗ್॒ಸ್ಯವ॑  ರು॒ನ್ಧೇ -ಽಥೋ᳚
ಪ್ರ॒ಜಾಭ್ಯ॑  ಏ॒ವೈನ॑ -ಮ್ಪ॒ಶುಭ್ಯ॒ -ಶ್ಛನ್ದೋ᳚ಭ್ಯೋ
ಽವ॒ರುದ್ಧ್ಯ॑  ಚಿನುತೇ  ॥  35 ॥
(ಯಾನ್ಯ॒  – ಗ್ನಯ॒  ಇತ್ಯಾ॒ಹೇ  – ಷ್ಟ॑ಕಾನಾ॒ಗ್ಂ॒  –
ಷೋಡ॑ಶ  ಚ ) (ಅ . 8)

ಮಯಿ॑  ಗೃಹ್ಣಾ॒ಮ್ಯಗ್ರೇ॑  ಅ॒ಗ್ನಿಗ್ಂ  ರಾ॒ಯಸ್ಪೋಷಾ॑ಯ
ಸುಪ್ರಜಾ॒ಸ್ತ್ವಾಯ॑  ಸು॒ವೀರ್ಯಾ॑ಯ  ।  ಮಯಿ॑  ಪ್ರ॒ಜಾ -
ಮ್ಮಯಿ॒  ವರ್ಚೋ॑  ದಧಾ॒ಮ್ಯರಿ॑ಷ್ಟಾ -ಸ್ಸ್ಯಾಮ  ತ॒ನುವಾ॑
ಸು॒ವೀರಾಃ᳚  ॥  ಯೋ  ನೋ॑  ಅ॒ಗ್ನಿಃ  ಪಿ॑ತರೋ
ಹೃ॒ಥ್ಸ್ವ॑ನ್ತರಮ॑ರ್ತ್ಯೋ॒  ಮರ್ತ್ಯಾಗ್ಂ॑  ಆವಿ॒ವೇಶ॑



।  ತಮಾ॒ತ್ಮ -ನ್ಪರಿ॑  ಗೃಹ್ಣೀಮಹೇ  ವ॒ಯ -ಮ್ಮಾ  ಸೋ
ಅ॒ಸ್ಮಾಗ್ಂ  ಅ॑ವ॒ಹಾಯ॒  ಪರಾ॑  ಗಾತ್  ॥
ಯದ॑ದ್ಧ್ವ॒ರ್ಯುರಾ॒ತ್ಮನ್ನ॒ಗ್ನಿಮ -ಗೃ॑ಹೀತ್ವಾ॒ -
ಽಗ್ನಿ -ಞ್ಚಿ॑ನು॒ಯಾದ್ಯೋ᳚ -ಽಸ್ಯ॒  ಸ್ವೋ᳚ -
ಽಗ್ನಿಸ್ತಮಪಿ॒  [ಸ್ವೋ᳚ -ಽಗ್ನಿಸ್ತಮಪಿ॑ , ಯಜ॑ಮಾನಾಯ ] 36

ಯಜ॑ಮಾನಾಯ  ಚಿನುಯಾದ॒ಗ್ನಿ -ಙ್ಖಲು॒  ವೈ  ಪ॒ಶವೋ -ಽನೂಪ॑
ತಿಷ್ಠನ್ತೇ -ಽಪ॒ಕ್ರಾಮು॑ಕಾ  ಅಸ್ಮಾ -ತ್ಪ॒ಶವ॑ -
ಸ್ಸ್ಯು॒ರ್ಮಯಿ॑  ಗೃಹ್ಣಾ॒ಮ್ಯಗ್ರೇ॑
ಅ॒ಗ್ನಿಮಿತ್ಯಾ॑ಹಾ॒ -ಽಽತ್ಮನ್ನೇ॒ವ  ಸ್ವಮ॒ಗ್ನಿ -
ನ್ದಾ॑ಧಾರ॒  ನಾಸ್ಮಾ᳚ -ತ್ಪ॒ಶವೋ -ಽಪ॑  ಕ್ರಾಮನ್ತಿ
ಬ್ರಹ್ಮವಾ॒ದಿನೋ॑  ವದನ್ತಿ॒  ಯನ್ಮೃಚ್ಚಾ -
ಽಽಪ॑ಶ್ಚಾ॒ಗ್ನೇ -ರ॑ನಾ॒ದ್ಯ -ಮಥ॒  ಕಸ್ಮಾ᳚ನ್ಮೃ॒ದಾ
ಚಾ॒ದ್ಭಿಶ್ಚಾ॒ -ಽಗ್ನಿಶ್ಚೀ॑ಯತ॒  ಇತಿ॒  ಯದ॒ದ್ಭಿ -ಸ್ಸಂ॒ -
ಯೌಁ - [ಯದ॒ದ್ಭಿ -ಸ್ಸಂ॒ -ಯೌಁತಿ॑ , ಆಪೋ॒  ವೈ ] 37

-ತ್ಯಾಪೋ॒  ವೈ  ಸರ್ವಾ॑  ದೇ॒ವತಾ॑
ದೇ॒ವತಾ॑ಭಿರೇ॒ವೈನ॒ಗ್ಂ॒  ಸಗ್ಂ  ಸೃ॑ಜತಿ॒  ಯನ್ಮೃ॒ದಾ
ಚಿ॒ನೋತೀ॒ಯಂ -ವಾಁ  ಅ॒ಗ್ನಿರ್ವೈ᳚ಶ್ವಾನ॒ರೋ᳚ -
ಽಗ್ನಿನೈ॒ವ  ತದ॒ಗ್ನಿ -ಞ್ಚಿ॑ನೋತಿ  ಬ್ರಹ್ಮವಾ॒ದಿನೋ॑
ವದನ್ತಿ॒  ಯನ್ಮೃ॒ದಾ  ಚಾ॒ದ್ಭಿಶ್ಚಾ॒ಗ್ನಿಶ್ಚೀ॒ಯತೇ -
ಽಥ॒  ಕಸ್ಮಾ॑ದ॒ಗ್ನಿರು॑ಚ್ಯತ॒  ಇತಿ॒  ಯಚ್ಛನ್ದೋ॑ಭಿ -
ಶ್ಚಿ॒ನೋತ್ಯ॒ಗ್ನಯೋ॒  ವೈ  ಛನ್ದಾಗ್ಂ॑ಸಿ॒
ತಸ್ಮಾ॑ದ॒ಗ್ನಿರು॑ಚ್ಯ॒ತೇ -ಽಥೋ॑  ಇ॒ಯಂ -ವಾಁ
ಅ॒ಗ್ನಿರ್ವೈ᳚ಶ್ವಾನ॒ರೋ  ಯ - [ಅ॒ಗ್ನಿರ್ವೈ᳚ಶ್ವಾನ॒ರೋ
ಯತ್ , ಮೃ॒ದಾ  ಚಿ॒ನೋತಿ॒ ] 38

-ನ್ಮೃ॒ದಾ  ಚಿ॒ನೋತಿ॒  ತಸ್ಮಾ॑ದ॒ಗ್ನಿರು॑ಚ್ಯತೇ
ಹಿರಣ್ಯೇಷ್ಟ॒ಕಾ  ಉಪ॑  ದಧಾತಿ॒  ಜ್ಯೋತಿ॒ರ್ವೈ  ಹಿರ॑ಣ್ಯ॒ -
ಞ್ಜ್ಯೋತಿ॑ರೇ॒ವಾ -ಽಸ್ಮಿ॑ -ನ್ದಧಾ॒ತ್ಯಥೋ॒  ತೇಜೋ॒  ವೈ
ಹಿರ॑ಣ್ಯ॒ -ನ್ತೇಜ॑  ಏ॒ವಾ -ಽಽತ್ಮ -ನ್ಧ॑ತ್ತೇ॒  ಯೋ  ವಾ
ಅ॒ಗ್ನಿಗ್ಂ  ಸ॒ರ್ವತೋ॑ಮುಖ -ಞ್ಚಿನು॒ತೇ  ಸರ್ವಾ॑ಸು
ಪ್ರ॒ಜಾಸ್ವನ್ನ॑ಮತ್ತಿ॒  ಸರ್ವಾ॒  ದಿಶೋ॒ -ಽಭಿ  ಜ॑ಯತಿ
ಗಾಯ॒ತ್ರೀ -ಮ್ಪು॒ರಸ್ತಾ॒ದುಪ॑  ದಧಾತಿ  ತ್ರಿ॒ಷ್ಟುಭ॑ -
ನ್ದಖ್ಷಿಣ॒ತೋ  ಜಗ॑ತೀ -
ಮ್ಪ॒ಶ್ಚಾದ॑ನು॒ಷ್ಟುಭ॑ಮುತ್ತರ॒ತಃ  ಪ॒ಙ್ಕ್ತಿ -
ಮ್ಮದ್ಧ್ಯ॑  ಏ॒ಷ  ವಾ  ಅ॒ಗ್ನಿ -ಸ್ಸ॒ರ್ವತೋ॑ಮುಖ॒ಸ್ತಂ -ಯಁ
ಏ॒ವಂ -ವಿಁ॒ದ್ವಾಗ್ ಶ್ಚಿ॑ನು॒ತೇ  ಸರ್ವಾ॑ಸು
ಪ್ರ॒ಜಾಸ್ವನ್ನ॑ಮತ್ತಿ॒  ಸರ್ವಾ॒  ದಿಶೋ॒ -ಽಭಿ
ಜ॑ಯ॒ತ್ಯಥೋ॑  ದಿ॒ಶ್ಯೇ॑ವ  ದಿಶ॒ -ಮ್ಪ್ರ  ವ॑ಯತಿ॒  ತಸ್ಮಾ᳚ -
ದ್ದಿ॒ಶಿ  ದಿ -ಕ್ಪ್ರೋತಾ᳚  ॥  39 ॥



(ಅಪಿ॑ -ಸಂ॒ ಯೌಁತಿ॑ -ವೈಶ್ವಾನ॒ರೋ  ಯ -ದೇ॒ಷ  ವೈ -
ಪಞ್ಚ॑ವಿಗ್ಂಶತಿಶ್ಚ ) (ಅ . 9)

ಪ್ರ॒ಜಾಪ॑ತಿ -ರ॒ಗ್ನಿ -ಮ॑ಸೃಜತ॒  ಸೋ᳚ -ಽಸ್ಮಾ -ಥ್ಸೃ॒ಷ್ಟಃ
ಪ್ರಾ -ಮ್ಪ್ರಾ -ಽದ್ರ॑ವ॒ -ತ್ತಸ್ಮಾ॒  ಅಶ್ವ॒ -
ಮ್ಪ್ರತ್ಯಾ᳚ಸ್ಯ॒ -ಥ್ಸ  ದ॑ಖ್ಷಿ॒ಣಾ -ಽಽವ॑ರ್ತತ॒  ತಸ್ಮೈ॑
ವೃ॒ಷ್ಣಿ -ಮ್ಪ್ರತ್ಯಾ᳚ಸ್ಯ॒ -ಥ್ಸ  ಪ್ರ॒ತ್ಯಙ್ಙಾ -
ಽವ॑ರ್ತತ॒  ತಸ್ಮಾ॑  ಋಷ॒ಭ -ಮ್ಪ್ರತ್ಯಾ᳚ಸ್ಯ॒ -ಥ್ಸ
ಉದ॒ಙ್ಙಾ -ಽವ॑ರ್ತತ॒  ತಸ್ಮೈ॑  ಬ॒ಸ್ತ -ಮ್ಪ್ರತ್ಯಾ᳚ಸ್ಯ॒ -
ಥ್ಸ  ಊ॒ರ್ಧ್ವೋ᳚ -ಽದ್ರವ॒ -ತ್ತಸ್ಮೈ॒  ಪುರು॑ಷ॒ -
ಮ್ಪ್ರತ್ಯಾ᳚ಸ್ಯ॒ದ್ಯ -
ತ್ಪ॑ಶುಶೀ॒ರ್॒ಷಾಣ್ಯು॑ಪ॒ದಧಾ॑ತಿ  ಸ॒ರ್ವತ॑  ಏ॒ವೈನ॑ - [
ಏ॒ವೈನ᳚ಮ್ , ಅ॒ವ॒ರುದ್ಧ್ಯ॑  ಚಿನುತ ] 40

-ಮವ॒ರುದ್ಧ್ಯ॑  ಚಿನುತ  ಏ॒ತಾ  ವೈ  ಪ್ರಾ॑ಣ॒ಭೃತ॒ -
ಶ್ಚಖ್ಷು॑ಷ್ಮತೀ॒ರಿಷ್ಟ॑ಕಾ॒  ಯ -ತ್ಪ॑ಶುಶೀ॒ರ್ ಷಾಣಿ॒  ಯ -
ತ್ಪ॑ಶುಶೀ॒ರ್ ಷಾಣ್ಯು॑ಪ॒ದಧಾ॑ತಿ॒  ತಾಭಿ॑ರೇ॒ವ
ಯಜ॑ಮಾನೋ॒ -ಽಮುಷ್ಮಿ॑ -ಲ್ಲೋಁ॒ಕೇ  ಪ್ರಾಣಿ॒ತ್ಯಥೋ॒
ತಾಭಿ॑ರೇ॒ವಾಸ್ಮಾ॑  ಇ॒ಮೇ  ಲೋ॒ಕಾಃ  ಪ್ರ  ಭಾ᳚ನ್ತಿ  ಮೃ॒ದಾ -
ಽಭಿ॒ಲಿಪ್ಯೋಪ॑  ದಧಾತಿ  ಮೇದ್ಧ್ಯ॒ತ್ವಾಯ॑  ಪ॒ಶುರ್ವಾ
ಏ॒ಷ  ಯದ॒ಗ್ನಿರನ್ನ॑ -ಮ್ಪ॒ಶವ॑  ಏ॒ಷ  ಖಲು॒  ವಾ  ಅ॒ಗ್ನಿರ್ಯ -
ತ್ಪ॑ಶುಶೀ॒ರ್॒ಷಾಣಿ॒  ಯ -ಙ್ಕಾ॒ಮಯೇ॑ತ॒  ಕನೀ॑ಯೋ॒ -ಽಸ್ಯಾ -
ಽನ್ನಗ್ಗ್॑  – [ಕನೀ॑ಯೋ॒ -ಽಸ್ಯಾ -ಽನ್ನ᳚ಮ್ , ಸ್ಯಾ॒ದಿತಿ॑ ] 41

ಸ್ಯಾ॒ದಿತಿ॑  ಸನ್ತ॒ರಾ -ನ್ತಸ್ಯ॑  ಪಶುಶೀ॒ರ್॒ಷಾಣ್ಯುಪ॑
ದದ್ಧ್ಯಾ॒ -ತ್ಕನೀ॑ಯ  ಏ॒ವಾಸ್ಯಾನ್ನ॑ -ಮ್ಭವತಿ॒  ಯ -
ಙ್ಕಾ॒ಮಯೇ॑ತ  ಸ॒ಮಾವ॑ದ॒ಸ್ಯಾನ್ನಗ್ಗ್॑  ಸ್ಯಾ॒ದಿತಿ॑
ಮದ್ಧ್ಯ॒ತಸ್ತಸ್ಯೋಪ॑  ದದ್ಧ್ಯಾ -ಥ್ಸ॒ಮಾವ॑ -
ದೇ॒ವಾಸ್ಯಾನ್ನ॑ -ಮ್ಭವತಿ॒  ಯ -ಙ್ಕಾ॒ಮಯೇ॑ತ॒  ಭೂಯೋ॒ -
ಽಸ್ಯಾ -ಽನ್ನಗ್ಗ್॑  ಸ್ಯಾ॒ದಿತ್ಯನ್ತೇ॑ಷು॒  ತಸ್ಯ॑
ವ್ಯು॒ದೂಹ್ಯೋಪ॑  ದದ್ಧ್ಯಾದನ್ತ॒ತ  ಏ॒ವಾಸ್ಮಾ॒
ಅನ್ನ॒ಮವ॑  ರುನ್ಧೇ॒  ಭೂಯೋ॒ -ಽಸ್ಯಾನ್ನ॑ -ಮ್ಭವತಿ  ॥  42 ॥
(ಏ॒ನ॒ - ಮ॒ಸ್ಯಾನ್ನಂ॒  – ಭೂಯೋ॒ -ಽಸ್ಯಾ -ಽನ್ನ॑ -ಮ್ಭವತಿ
) (ಅ . 10)

ಸ್ತೇ॒ಗಾ -ನ್ದಗ್ಗ್ ಷ್ಟ್ರಾ᳚ಭ್ಯಾ -ಮ್ಮ॒ಣ್ಡೂಕಾ॒ನ್
ಜಮ್ಭ್ಯೇ॑ಭಿ॒ರಾದ॑ಕಾಂ -ಖಾ॒ದೇನೋರ್ಜಗ್ಂ॑  ಸಗ್ಂ
ಸೂ॒ದೇನಾ -ಽರ॑ಣ್ಯ॒ -ಞ್ಜಾಮ್ಬೀ॑ಲೇನ॒  ಮೃದ॑ -ಮ್ಬ॒ರ್ 
ಸ್ವೇ॑ಭಿ॒ -ಶ್ಶರ್ಕ॑ರಾಭಿ॒ರವ॑ಕಾ॒ಮವ॑ಕಾಭಿ॒ -
ಶ್ಶರ್ಕ॑ರಾಮುಥ್ಸಾ॒ದೇನ॑  ಜಿ॒ಹ್ವಾಮ॑ವಕ್ರ॒ನ್ದೇನ॒
ತಾಲು॒ಗ್ಂ॒  ಸರ॑ಸ್ವತೀ -ಞ್ಜಿಹ್ವಾ॒ಗ್ರೇಣ॑  ॥  43 ॥



(ಸ್ತೇ॒ಗಾನ್  – ದ್ವಾವಿಗ್ಂ॑ಶತಿಃ ) (ಅ . 11)

ವಾಜ॒ಗ್ಂ॒  ಹನೂ᳚ಭ್ಯಾಮ॒ಪ  ಆ॒ಸ್ಯೇ॑ನಾ -ಽಽದಿ॒ತ್ಯಾ -
ಞ್ಛ್ಮಶ್ರು॑ಭಿ -ರುಪಯಾ॒ಮ -ಮಧ॑ರೇ॒ಣೋಷ್ಠೇ॑ನ॒
ಸದುತ್ತ॑ರೇ॒ಣಾನ್ತ॑ರೇಣಾ -ನೂಕಾ॒ಶ -ಮ್ಪ್ರ॑ಕಾ॒ಶೇನ॒
ಬಾಹ್ಯಗ್ಗ್॑  ಸ್ತನಯಿ॒ತ್ನು -ನ್ನಿ॑ರ್ಬಾ॒ಧೇನ॑
ಸೂರ್ಯಾ॒ಗ್ನೀ  ಚಖ್ಷು॑ರ್ಭ್ಯಾಂ -ವಿಁ॒ದ್ಯುತೌ॑
ಕ॒ನಾನ॑ಕಾಭ್ಯಾಮ॒ಶನಿ॑ -ಮ್ಮ॒ಸ್ತಿಷ್ಕೇ॑ಣ॒  ಬಲ॑ -
ಮ್ಮ॒ಜ್ಜಭಿಃ॑  ॥  44 ॥
(ವಾಜ॒ -ಮ್ಪಞ್ಚ॑ವಿಗ್ಂಶತಿಃ ) (ಅ . 12)

ಕೂ॒ರ್ಮಾ -ಞ್ಛ॒ಫೈರ॒ಚ್ಛಲಾ॑ಭಿಃ  ಕ॒ಪಿಞ್ಜ॑ಲಾ॒ನ್ 
ಥ್ಸಾಮ॒  ಕುಷ್ಠಿ॑ಕಾಭಿರ್ಜ॒ವ -ಞ್ಜಙ್ಘಾ॑ಭಿರಗ॒ದ -
ಞ್ಜಾನು॑ಭ್ಯಾಂ -ವೀಁ॒ರ್ಯ॑ -ಙ್ಕು॒ಹಾಭ್ಯಾ᳚ -ಮ್ಭ॒ಯ -
ಮ್ಪ್ರ॑ಚಾ॒ಲಾಭ್ಯಾ॒ -ಙ್ಗುಹೋ॑ಪಪ॒ಖ್ಷಾಭ್ಯಾ॑ -
ಮ॒ಶ್ವಿನಾ॒ವಗ್ಂ  ಸಾ᳚ಭ್ಯಾ॒ಮದಿ॑ತಿಗ್ಂ  ಶೀ॒ರ್ ಷ್ಣಾ
ನಿರ್ -ಋ॑ತಿ॒ -ನ್ನಿರ್ಜಾ᳚ಲ್ಮಕೇನ  ಶೀ॒ರ್ ಷ್ಣಾ  ॥  45 ॥
(ಕೂ॒ರ್ಮಾನ್ -ತ್ರಯೋ॑ವಿಗ್ಂಶತಿಃ ) (ಅ . 13)

ಯೋಕ್ತ್ರ॒ -ಙ್ಗೃದ್ಧ್ರಾ॑ಭಿರ್ಯು॒ಗಮಾನ॑ತೇನ  ಚಿ॒ತ್ತ -
ಮ್ಮನ್ಯಾ॑ಭಿ -ಸ್ಸಙ್ಕ್ರೋ॒ಶಾ -ನ್ಪ್ರಾ॒ಣೈಃ
ಪ್ರ॑ಕಾ॒ಶೇನ॒  ತ್ವಚ॑ -ಮ್ಪರಾಕಾ॒ಶೇನಾನ್ತ॑ರಾ -
ಮ್ಮ॒ಶಕಾ॒ನ್  ಕೇಶೈ॒ರಿನ್ದ್ರ॒ಗ್ಗ್॒  ಸ್ವಪ॑ಸಾ॒
ವಹೇ॑ನ॒  ಬೃಹ॒ಸ್ಪತಿಗ್ಂ॑  ಶಕುನಿಸಾ॒ದೇನ॒
ರಥ॑ಮು॒ಷ್ಣಿಹಾ॑ಭಿಃ  ॥  46 ॥
(ಯೋಕ್ತ್ರ॒  – ಮೇಕ॑ವಿಗ್ಂಶತಿಃ ) (ಅ . 14)

ಮಿ॒ತ್ರಾವರು॑ಣೌ॒  ಶ್ರೋಣೀ᳚ಭ್ಯಾಮಿನ್ದ್ರಾ॒ಗ್ನೀ
ಶಿ॑ಖ॒ಣ್ಡಾಭ್ಯಾ॒ -ಮಿನ್ದ್ರಾ॒ಬೃಹ॒ಸ್ಪತೀ॑
ಊ॒ರುಭ್ಯಾ॒ಮಿನ್ದ್ರಾ॒ವಿಷ್ಣೂ॑  ಅಷ್ಠೀ॒ವದ್ಭ್ಯಾಗ್ಂ॑
ಸವಿ॒ತಾರ॒ -ಮ್ಪುಚ್ಛೇ॑ನ  ಗನ್ಧ॒ರ್ವಾಞ್ಛೇಪೇ॑ನಾ -
ಫ್ಸ॒ರಸೋ॑  ಮು॒ಷ್ಕಾಭ್ಯಾ॒ -ಮ್ಪವ॑ಮಾನ -ಮ್ಪಾ॒ಯುನಾ॑
ಪ॒ವಿತ್ರ॒ -ಮ್ಪೋತ್ರಾ᳚ಭ್ಯಾಮಾ॒ಕ್ರಮ॑ಣಗ್ಗ್ 
ಸ್ಥೂ॒ರಾಭ್ಯಾ᳚ -ಮ್ಪ್ರತಿ॒ಕ್ರಮ॑ಣ॒ -ಙ್ಕುಷ್ಠಾ᳚ಭ್ಯಾಮ್
॥  47 ॥
(ಮಿ॒ತ್ರಾವರು॑ಣೌ॒  – ದ್ವಾವಿಗ್ಂ॑ಶತಿಃ ) (ಅ . 15)

ಇನ್ದ್ರ॑ಸ್ಯ  ಕ್ರೋ॒ಡೋ  ಽದಿ॑ತ್ಯೈ  ಪಾಜ॒ಸ್ಯ॑ -ನ್ದಿ॒ಶಾ -
ಞ್ಜ॒ತ್ರವೋ॑  ಜೀ॒ಮೂತಾ᳚ನ್  ಹೃದಯೌಪ॒ಶಾಭ್ಯಾ॑ -
ಮ॒ನ್ತರಿ॑ಖ್ಷ -ಮ್ಪುರಿ॒ತತಾ॒  ನಭ॑
ಉದ॒ರ್ಯೇ॑ಣೇನ್ದ್ರಾ॒ಣೀ -ಮ್ಪ್ಲೀ॒ಹ್ನಾ  ವ॒ಲ್ಮೀಕಾ᳚ನ್
ಕ್ಲೋ॒ಮ್ನಾ  ಗಿ॒ರೀ -ನ್ಪ್ಲಾ॒ಶಿಭಿ॑ -



ಸ್ಸಮು॒ದ್ರಮು॒ದರೇ॑ಣ  ವೈಶ್ವಾನ॒ರ -ಮ್ಭಸ್ಮ॑ನಾ  ॥  48 ॥
(ಇನ್ದ್ರ॑ಸ್ಯ॒  – ದ್ವಾವಿ॑ಶತಿಃ॒ ) (ಅ . 16)

ಪೂ॒ಷ್ಣೋ  ವ॑ನಿ॒ಷ್ಠುರ॑ನ್ಧಾ॒ಹೇ -ಸ್ಸ್ಥೂ॑ರಗು॒ದಾ
ಸ॒ರ್ಪಾ -ನ್ಗುದಾ॑ಭಿರ್ -ಋ॒ತೂ -ನ್ಪೃ॒ಷ್ಟೀಭಿ॒ರ್ದಿವ॑ -
ಮ್ಪೃ॒ಷ್ಠೇನ॒  ವಸೂ॑ನಾ -ಮ್ಪ್ರಥ॒ಮಾ  ಕೀಕ॑ಸಾ
ರು॒ದ್ರಾಣಾ᳚ -ನ್ದ್ವಿ॒ತೀಯಾ॑  ಽಽದಿ॒ತ್ಯಾನಾ᳚ -
ನ್ತೃ॒ತೀಯಾ  ಽಙ್ಗಿ॑ರಸಾ -ಞ್ಚತು॒ರ್ಥೀ  ಸಾ॒ದ್ಧ್ಯಾನಾ᳚ -
ಮ್ಪಞ್ಚ॒ಮೀ  ವಿಶ್ವೇ॑ಷಾ -ನ್ದೇ॒ವಾನಾಗ್ಂ॑  ಷ॒ಷ್ಠೀ  ॥  49 ॥
(ಪೂ॒ಷ್ಣ  – ಶ್ಚತು॑ರ್ವಿಗ್ಂಶತಿಃ ) (ಅ . 17)

ಓಜೋ᳚  ಗ್ರೀ॒ವಾಭಿ॒ -ರ್ನಿರ್ -
ಋ॑ತಿಮ॒ಸ್ಥಭಿ॒ರಿನ್ದ್ರ॒ಗ್ಗ್॒  ಸ್ವಪ॑ಸಾ॒  ವಹೇ॑ನ
ರು॒ದ್ರಸ್ಯ॑  ವಿಚ॒ಲ -ಸ್ಸ್ಕ॒ನ್ಧೋ॑
ಽಹೋರಾ॒ತ್ರಯೋ᳚ರ್ದ್ವಿ॒ತೀಯೋ᳚  ಽರ್ಧಮಾ॒ಸಾನಾ᳚ -
ನ್ತೃ॒ತೀಯೋ॑  ಮಾ॒ಸಾ -ಞ್ಚ॑ತು॒ರ್ಥ  ಋ॑ತೂ॒ನಾ -ಮ್ಪ॑ಞ್ಚ॒ಮ -
ಸ್ಸಂ॑ ವಁಥ್ಸ॒ರಸ್ಯ॑  ಷ॒ಷ್ಠಃ  ॥  50 ॥
(ಓಜೋ॑  – ವಿಗ್ಂಶ॒ತಿಃ ) (ಅ . 18)

ಆ॒ನ॒ನ್ದ -ನ್ನ॒ನ್ದಥು॑ನಾ॒  ಕಾಮ॑ -ಮ್ಪ್ರತ್ಯಾ॒ಸಾಭ್ಯಾ᳚ -
ಮ್ಭ॒ಯಗ್ಂ  ಶಿ॑ತೀ॒ಮಭ್ಯಾ᳚ -ಮ್ಪ್ರ॒ಶಿಷ॑ -
ಮ್ಪ್ರಶಾ॒ಸಾಭ್ಯಾಗ್ಂ॑  ಸೂರ್ಯಾಚನ್ದ್ರ॒ಮಸೌ॒
ವೃಕ್ಯಾ᳚ಭ್ಯಾಗ್  ಶ್ಯಾಮಶಬ॒ಲೌ  ಮತ॑ಸ್ನಾಭ್ಯಾಂ॒ -
ವ್ಯುಁ॑ಷ್ಟಿಗ್ಂ  ರೂ॒ಪೇಣ॒  ನಿಮ್ರು॑ಕ್ತಿ॒ಮರೂ॑ಪೇಣ  ॥  51
॥
(ಆ॒ನ॒ನ್ದಗ್ಂ  – ಷೋಡ॑ಶ ) (ಅ . 19)

ಅಹ॑ರ್ಮಾ॒ಗ್ಂ॒ಸೇನ॒  ರಾತ್ರಿ॒ -ಮ್ಪೀವ॑ಸಾ॒ -ಽಪೋ
ಯೂ॒ಷೇಣ॑  ಘೃ॒ತಗ್ಂ  ರಸೇ॑ನ॒  ಶ್ಯಾಂ -ವಁಸ॑ಯಾ
ದೂ॒ಷೀಕಾ॑ಭಿರ್ -ಹ್ರಾ॒ದುನಿ॒ -ಮಶ್ರು॑ಭಿಃ॒  ಪೃಷ್ವಾ॒ -
ನ್ದಿವಗ್ಂ॑  ರೂ॒ಪೇಣ॒  ನಖ್ಷ॑ತ್ರಾಣಿ॒  ಪ್ರತಿ॑ರೂಪೇಣ
ಪೃಥಿ॒ವೀ -ಞ್ಚರ್ಮ॑ಣಾ  ಛ॒ವೀ -ಞ್ಛ॒ವ್ಯೋ॑  ಪಾಕೃ॑ತಾಯ॒
ಸ್ವಾಹಾ  ಽಽಲ॑ಬ್ಧಾಯ॒  ಸ್ವಾಹಾ॑  ಹು॒ತಾಯ॒  ಸ್ವಾಹಾ᳚  ॥  52 ॥
(ಅಹ॑ರ॒  – ಷ್ಟಾವಿಗ್ಂ॑ಶತಿಃ ) (ಅ . 20)

ಅ॒ಗ್ನೇಃ  ಪ॑ಖ್ಷ॒ತಿ -ಸ್ಸರ॑ಸ್ವತ್ಯೈ॒  ನಿಪ॑ಖ್ಷತಿ॒ -
ಸ್ಸೋಮ॑ಸ್ಯ  ತೃ॒ತೀಯಾ॒ -ಽಪಾ -ಞ್ಚ॑ತು॒ರ್ಥ್ಯೋಷ॑ಧೀನಾ -
ಮ್ಪಞ್ಚ॒ಮೀ  ಸಂ॑ ವಁಥ್ಸ॒ರಸ್ಯ॑  ಷ॒ಷ್ಠೀ  ಮ॒ರುತಾಗ್ಂ॑
ಸಪ್ತ॒ಮೀ  ಬೃಹ॒ಸ್ಪತೇ॑ರಷ್ಟ॒ಮೀ  ಮಿ॒ತ್ರಸ್ಯ॑  ನವ॒ಮೀ
ವರು॑ಣಸ್ಯ  ದಶ॒ಮೀನ್ದ್ರ॑ಸ್ಯೈಕಾದ॒ಶೀ  ವಿಶ್ವೇ॑ಷಾ -
ನ್ದೇ॒ವಾನಾ᳚ -ನ್ದ್ವಾದ॒ಶೀ  ದ್ಯಾವಾ॑ಪೃಥಿ॒ವ್ಯೋಃ
ಪಾ॒ರ್ ಶ್ವಂ -ಯಁ॒ಮಸ್ಯ॑  ಪಾಟೂ॒ರಃ  ॥  53 ॥



(ಅ॒ಗ್ನೇ -ರೇಕಾ॒ನ್ನ  ತ್ರಿ॒ಗ್ಂ॒ಶತ್ ) (ಅ . 21)

ವಾ॒ಯೋಃ  ಪ॑ಖ್ಷ॒ತಿ -ಸ್ಸರ॑ಸ್ವತೋ॒  ನಿಪ॑ಖ್ಷತಿ -
ಶ್ಚ॒ನ್ದ್ರಮ॑ಸ -ಸ್ತೃ॒ತೀಯಾ॒  ನಖ್ಷ॑ತ್ರಾಣಾ -
ಞ್ಚತು॒ರ್ಥೀ  ಸ॑ವಿ॒ತುಃ  ಪ॑ಞ್ಚ॒ಮೀ  ರು॒ದ್ರಸ್ಯ॑
ಷ॒ಷ್ಠೀ  ಸ॒ರ್ಪಾಣಾಗ್ಂ॑  ಸಪ್ತ॒ಮ್ಯ॑ರ್ಯ॒ಮ್ಣೋ᳚ -
ಽಷ್ಟ॒ಮೀ  ತ್ವಷ್ಟು॑ರ್ನವ॒ಮೀ
ಧಾ॒ತುರ್ದ॑ಶ॒ಮೀನ್ದ್ರಾ॒ಣ್ಯಾ  ಏ॑ಕಾದ॒ಶ್ಯದಿ॑ತ್ಯೈ
ದ್ವಾದ॒ಶೀ  ದ್ಯಾವಾ॑ಪೃಥಿ॒ವ್ಯೋಃ  ಪಾ॒ರ್ ಶ್ವಂ -
ಯಁ॒ಮ್ಯೈ॑  ಪಾಟೂ॒ರಃ  ॥  54 ॥
(ವಾ॒ಯೋ  – ರ॒ಷ್ಟಾವಿಗ್ಂ॑ಶತಿಃ ) (ಅ . 22)

ಪನ್ಥಾ॑ಮನೂ॒ವೃಗ್ಭ್ಯಾ॒ಗ್ಂ॒  ಸನ್ತ॑ತಿಗ್ಗ್ 
ಸ್ನಾವ॒ನ್ಯಾ᳚ಭ್ಯಾ॒ಗ್ಂ॒  ಶುಕಾ᳚ -ನ್ಪಿ॒ತ್ತೇನ॑
ಹರಿ॒ಮಾಣಂ॑ -ಯಁ॒ಕ್ನಾ  ಹಲೀ᳚ಖ್ಷ್ಣಾ -ನ್ಪಾಪವಾ॒ತೇನ॑
ಕೂ॒ಶ್ಮಾಞ್ಛಕ॑ಭಿ -ಶ್ಶವ॒ರ್ತಾನೂವ॑ದ್ಧ್ಯೇನ॒  ಶುನೋ॑
ವಿ॒ಶಸ॑ನೇನ  ಸ॒ರ್ಪಾ -ಲ್ಲೋಁ॑ಹಿತಗ॒ನ್ಧೇನ॒  ವಯಾಗ್ಂ॑ಸಿ
ಪಕ್ವಗ॒ನ್ಧೇನ॑  ಪಿ॒ಪೀಲಿ॑ಕಾಃ  ಪ್ರಶಾ॒ದೇನ॑  ॥  55 ॥
(ಪನ್ಥಾಂ॒  – ದ್ವಾವಿಗ್ಂ॑ಶತಿಃ ) (ಅ . 23)

ಕ್ರಮೈ॒ರತ್ಯ॑ಕ್ರಮೀ -ದ್ವಾ॒ಜೀ
ವಿಶ್ವೈ᳚ರ್ದೇ॒ವೈರ್ಯ॒ಜ್ಞಿಯೈ᳚ -ಸ್ಸಂ ವಿಁದಾ॒ನಃ  ।  ಸ
ನೋ॑  ನಯ  ಸುಕೃ॒ತಸ್ಯ॑  ಲೋ॒ಕ -ನ್ತಸ್ಯ॑  ತೇ  ವ॒ಯಗ್ಗ್ 
ಸ್ವ॒ಧಯಾ॑  ಮದೇಮ  ॥  56 ॥
(ಕ್ರಮೈ॑  – ರ॒ಷ್ಟಾದ॑ಶ ) (ಅ . 24)

ದ್ಯೌಸ್ತೇ॑  ಪೃ॒ಷ್ಠ -ಮ್ಪೃ॑ಥಿ॒ವೀ
ಸ॒ಧಸ್ಥ॑ಮಾ॒ತ್ಮಾನ್ತರಿ॑ಖ್ಷಗ್ಂ  ಸಮು॒ದ್ರೋ  ಯೋನಿ॒ -
ಸ್ಸೂರ್ಯ॑ಸ್ತೇ॒  ಚಖ್ಷು॒ರ್ವಾತಃ॑
ಪ್ರಾ॒ಣಶ್ಚ॒ನ್ದ್ರಮಾ॒ -ಶ್ಶ್ರೋತ್ರ॒ -
ಮ್ಮಾಸಾ᳚ಶ್ಚಾರ್ಧಮಾ॒ಸಾಶ್ಚ॒
ಪರ್ವಾ᳚ಣ್ಯೃ॒ತವೋಙ್ಗಾ॑ನಿ  ಸಂ ವಁಥ್ಸ॒ರೋ  ಮ॑ಹಿ॒ಮಾ  ॥  57 ॥
(ದ್ಯೌ  – ಪಞ್ಚ॑ವಿಗ್ಂಶತಿಃ ) (ಅ . 25)

ಅ॒ಗ್ನಿಃ  ಪ॒ಶುರಾ॑ಸೀ॒ -ತ್ತೇನಾ॑ಯಜನ್ತ॒  ಸ  ಏ॒ತಂ -
ಲೋಁ॒ಕಮ॑ಜಯ॒ -ದ್ಯಸ್ಮಿ॑ನ್ನ॒ಗ್ನಿ -ಸ್ಸ  ತೇ॑  ಲೋ॒ಕಸ್ತ -
ಞ್ಜೇ᳚ಷ್ಯ॒ಸ್ಯಥಾವ॑  ಜಿಘ್ರ  ವಾ॒ಯುಃ  ಪ॒ಶುರಾ॑ಸೀ॒ -
ತ್ತೇನಾ॑ಯಜನ್ತ॒  ಸ  ಏ॒ತಂ -ಲೋಁ॒ಕಮ॑ಜಯ॒ -ದ್ಯಸ್ಮಿ॑ನ್
ವಾ॒ಯು -ಸ್ಸ  ತೇ॑  ಲೋ॒ಕಸ್ತಸ್ಮಾ᳚ -ತ್ತ್ವಾ॒ -
ಽನ್ತರೇ᳚ಷ್ಯಾಮಿ॒  ಯದಿ॒  ನಾವ॒ಜಿಘ್ರ॑ಸ್ಯಾದಿ॒ತ್ಯಃ
ಪ॒ಶುರಾ॑ಸೀ॒ -ತ್ತೇನಾ॑ಯಜನ್ತ॒  ಸ  ಏ॒ತಂ -ಲೋಁ॒ಕಮ॑ಜಯ॒ -
ದ್ಯಸ್ಮಿ॑ -ನ್ನಾದಿ॒ತ್ಯ -ಸ್ಸ  ತೇ॑  ಲೋ॒ಕಸ್ತ -



ಞ್ಜೇ᳚ಷ್ಯಸಿ॒  ಯದ್ಯ॑ವ॒ಜಿಘ್ರ॑ಸಿ  ॥  58 ॥
(ಯಸ್ಮಿ॑  – ನ್ನ॒ಷ್ಟೌ  ಚ॑ ) (ಅ . 26)

(ಯೋ  ವಾ  ಅಯ॑ಥಾದೇವತ॒  – ನ್ತ್ವಾಮ॑ಗ್ನ॒  – ಇನ್ದ್ರ॑ಸ್ಯ॒  –
ಚಿತ್ತಿಂ॒  – ಯಁಥಾ॒  ವೈ  – ವಯೋ॒  ವೈ  – ಯದಾಕೂ॑ತಾ॒ –
ದ್ಯಾಸ್ತೇ॑  ಅಗ್ನೇ॒  – ಮಯಿ॑  ಗೃಹ್ಣಾಮಿ  – ಪ್ರ॒ಜಾಪ॑ತಿ॒ -
ಸ್ಸೋ᳚ -ಽಸ್ಮಾಥ್  – ಸ್ತೇ॒ಗಾನ್  – ವಾಜಂ॑  – ಕೂ॒ರ್ಮಾನ್  –
ಯೋಕ್ತ್ರಂ॑  – ಮಿ॒ತ್ರಾವರು॑ಣಾ॒  – ವಿನ್ದ್ರ॑ಸ್ಯ  –
ಪೂ॒ಷ್ಣ  – ಓಜ॑  – ಆನ॒ನ್ದ  – ಮಹ॑  – ರ॒ಗ್ನೇ  – ರ್ವಾ॒ಯೋಃ  –
ಪನ್ಥಾಂ॒  – ಕ್ರಮೈ॒  – ರ್ದ್ಯೌಸ್ತೇ॒  – ಽಗ್ನಿಃ
ಪ॒ಶುರಾ॑ಸೀ॒ಥ್  – ಷಡ್ವಿಗ್ಂ॑ಶತಿಃ )

(ಯೋ  ವಾ  – ಏ॒ವಾ -ಽಽಹು॑ತಿ  – ಮಭವನ್  – ಪ॒ಥಿಭಿ॑  – ರವ॒ರುಧ್ಯಾ॑
– ಽಽನ॒ನ್ದ  – ಮ॒ಷ್ಟೌ  ಪ॑ಞ್ಚ॒ಶತ್  )

(ಯೋ  ವಾ  ಅಯ॑ಥಾದೇವತ॒ಮ್ , ಯಁದ್ಯ॑ವ॒ಜಿಘ್ರ॑ಸಿ )

( ಸಾ॒ವಿ॒ತ್ರಾಣಿ॒  – ವಿಷ್ಣು॑ಮುಖಾ  – ಉಥ್ಸನ್ನಯ॒ಜ್ಞೋ  –
ದೇ॑ವಾಸು॒ರಾ  – ಯದೇಕೇ॑ನ॒  – ಹಿರ॑ಣ್ಯವರ್ಣಾ॒  – ಯೋ  ವಾ॑ -
ಸ॒ಪ್ತ  ) (7)

॥  ಹರಿಃ॑  ಓಮ್  ॥

॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಮ್ಪಞ್ಚಮಕಾಣ್ಡೇ  ಸಪ್ತಮಃ  ಪ್ರಶ್ನ -ಸ್ಸಮಾಪ್ತಃ  ॥

